
EYE WÒ NUKU LA ATSƆ EƑE
FUTƆ ƑE AGBO ANYI DOMEE

 Sigbe kokoko la, metsi megbe gaƒoƒo ɖeka alo eve. Kplɔla la
tso, gblɔ be, “Azɔ, medi be maɖe Am. Branham megbetsila afia

mi katã.” Enyo, nu geɖewo le ŋunye mawɔ eyata me—metsia megbe
ɣeaɖewoɣi. Gake akɔ sia la nyemate ŋu awɔe ɖe ɖeke o. Akɔ sia ya la
xexeame ƒe nɔnɔmea gbɔ wòtso. Mate ŋu adae ɖe xexeame ƒe nɔnɔme
dzi ko ado le eme. Ele be mahee yi megbe, Nɔviŋutsu Rose. Ŋdi na
wò, Nɔvinyɔnu Rose. Eye dzi dzɔm ŋdi sia be mekpɔ, Nɔviŋutsu Rose
kple Nɔvinyɔnu Rose le afisia, kple Nɔviŋutsu Sharrit, kpakple nɔvi
geɖewo, mi nɔvi ɖɔʋui siwo le egodo afima.
2 Mese, amea ɖe gblɔ nam bena, “Ne tsi le dzadzam le Phoenix la,
ɖeko amesiame nɔa aba dzi”, tɔtrɔ gbegbe wònyena, mienyae. Ŋkeke
siawo dometɔ ɖeka la, mava xɔ nuɖuɖu femaxee. Wogblɔ nam be nàte
ŋu axɔ nuɖuɖu femaxee gbesiagbe si ɣe gbe dzedze. Mele ŋku le ge
ɖe eŋu egbe, ana be woaxe fe ɖe ema ta.
3 Menɔ gbeƒã ɖem nyitsɔ zãme va yi, le hame aɖe me. Vavã la
nyemeɖo ŋku eƒe ŋkɔ dzi o. Eye ale míewɔ ɣeyiɣi nyuiwo ŋudɔ,
zã si va yi me, le subɔsubɔ me le afima. Eye le Nɔviŋutsu Outlaw
gbɔ le afima, eye míeyi Tempe, ke ɖeko míewɔ ɣeyiɣi nyuiwo le
nɔvikadede sia me. Eye mele mɔ kpɔm be mado go nɔviŋutsu osɔfo
siawo katã le takpekpegã la me, ale ɣeyiɣi anɔ mía si be míaɖi ɖe
me ɖe ƒomevie ko, Nɔviŋutsu Rose, eye míaɖo dze kple mía nɔewo.
Eye esia tae meva ɖo, enye be míawɔ nɔvikadede. Eye míenɔ…mieda
ŋku ɖe míaƒe ɖoɖowo dzi hekpɔ teƒe geɖe siwo li míayi. Gake mesusu
be esiae nye mɔnukpɔkpɔ gãtɔ kekeake, elabena ele be—be mado go
kple ame vovovowo, makpɔ wo ahawɔ ɣeyiɣi kpli wo.
4 Ɣeaɖewoɣi le gbeƒãɖeɖe me la, osɔfo ɖesiaɖe sea egɔme baɖa, le
goa ɖe alo bubu me. Zi geɖe la, amewo atsɔ nane si nàgblɔ eye ɖeko
woa…Abi esia ɖe wo tɔ dzi vie, ekema woagblɔe nenema. Eye ale
ame bubu asee, egabi ɖe etɔ dzi vie wu. Hafi nànya la, nua tra mɔ zu
nu bubu sã.
5 E—eyata ne míe, zi geɖe, ne mele gbeƒã ɖem la, nyemedea
kɔmahatsɔŋkɔwo kple ɖoɖowɔhawo kple tɔeawo dzi o. Ɣeaɖewoɣi la,
amewo gblɔna ale be, “Nɔviŋutsu Branham tsi tre ɖe ɖoɖowɔha ŋu.”
Alakpae. Nyemetsi tre ɖoɖowɔhaa ɖeke ŋu o. Gake zi geɖe amewo
kuna ɖe ɖoɖowɔha ma ŋu, mikpɔa, hetsɔa woƒe mɔkpɔkpɔwo katã

dana ɖe ema dzi tsɔwu ɖe Kristo dzi.
6 Wodina be yewoakpɔ hamevi nenie yewoate ŋu akplɔ ade
ɖoɖowɔha ma me. Azɔ, esia nyo ŋutɔ. Nye—nye…Esia sɔ gbe. Mesusu
be ele be ɖoɖowɔha ɖesiaɖe nakpɔ hamevi ɖesiaɖe si wòate ŋu akpɔ.
Ema nyo ŋutɔ. Gake ne enye be axɔ dzimematrɔlawo de eme zu nusi
dzi mietea gbe ɖo fũ tsɔwu alesi miate gbe ɖe Gbɔgbɔ Kɔkɔe dzi la,
abe alesi Nɔviŋutsu Rose nɔ egblɔm le afisia ɣeyiɣia ɖe va yi, kple
nuwo la, ekema miawɔ—miawɔ amewo woanɔ bubum be, “Míenye
esia metɔwo, eye míenye ema metɔwo.” Esia katã megbe hã, Mawu
tɔ míawo katã míenye. Mikpɔea?
7 Azɔ, ne mekpɔ amea ɖe le tɔ dzi le yiyim le tɔdziʋu me…Eye
menɔ tɔsisi aɖe to le Indiana, Ohio Tɔsisi la, eye mete ɖe ʋe la gbɔ
tututu. Enye teƒe vɔɖ̃i aɖe ŋutɔ, amewo dzea ʋe ma me, elabena
egbãna ame enumake. Ne èɖo ʋe ma gbɔ kpɔ la, tɔdziʋu aɖeke meli
woate ŋu aku to edzi o, elabena ele ɖe tɔgbe, sigbe afɔ blaene alo
blaatɔ̃ ene ge yi anyime tẽ, eye emegbe ʋuduʋudu gã aɖe dona le
gɔme, si va ƒona agakpe la kpam, kpe gbadza si le go la ŋu le afima.
Eye mesusu be—be—be ƒutsotsoewo, ƒutsotsoe siwo wɔna futukpɔ
ɣiwo la, dona tso ʋe la ƒe gu me liana de afɔ blaene ƒe kɔkɔ me,
mikpɔea, ne ekɔ ɖi la, egahona yi dzi ake. Eye ɖeko wòyia dzi nɔa
tsetsem nenema, eye wòsina aɖi aga ava kɔ ɖe kpeto gãa ɖe me si
goglo de afɔ blaade alo blaadre. Eye le eme afima la, ahom ƒe yali
aɖe trona le aleke, hegakplɔnɛ va gota eye hemlina ato gɔta aɖe me
ayi. Ðeko mɔ aɖeke kura meli be ame natsi agbe o, mikpɔea.
8 Ŋutsua ɖe do yi afisia ɣeyiɣi aɖee va yi eye wòdo agbetsi-wu.
Esime wònɔ ʋea me dzem hafie wòkpɔ nua, nenema. [Nɔviŋutsu
Branham te eƒe asivi—Tala.] Agbetsiwui ma gɔ̃ hã, ɖeko ƒutsotsoe
dziŋɔ mawo kplɔe tẽ yi egɔme. Eye womegakpɔe gbeɖe o. Womenya
nusi wòtrɔ zu o. Eku ɖe agakpewo ŋu segee alo ɖe tsutsɔẽƒe siwo
le afima, de ɖewohĩ agbadroƒe ɖeka alo eve kpeɖo, nenema, eye
agbetsitsi ƒe mɔnua ɖeke meli o.
9 Eye ne mekpɔ amea ɖe wòle tɔsisi dzi le tɔdziʋu xoxoea ɖe me,
henɔ afima le nu xlẽm, le yiyim, eye mede asi ɣli dodo me ɖe eta
be, “Do le tɔdziʋu ma me. Tɔdziʋu ma mate ŋu atso ƒutsotsoe mawo
o.” Azɔ, menye ɖe meɖo naneke tsi tre ɖe amema ŋu o, gɔ̃ hã nenye
be ɖe mado aƒa de eta adze go dee hã. Menye be ɖe meɖo naneke
tsi tre ɖe amea ŋu ta o. Melɔ̃ amea, gake menya be ele afɔku dze ge.
Susu ma tae mele ɣli dom ɖe eta ɖo. Elabena mele…Le esi melɔẽ tae,
e—esiatae medoa ɣli ɖo. Ne nyemetsɔ ɖeke le eme o la, magblɔ be,
“Enyo, yi dzi naku ʋu,” heyi dzi, mikpɔea, ne nyemetsɔ ɖeke le eme
nɛ o.

10 Gake nusita mele nya mawo gblɔm ɖo enye be meʋãa ŋu ɖe
Hame la nu. Me—meʋãa ŋu ɖe Mawu ƒe Hame la nu. Eye me—
metsrina be makpɔe ko be Eƒe susuwo natrɔ ɖe ɖoɖowɔha ŋu. Eye
menya ʋe ma, bena nenemae hame ɖesiaɖe wɔ yi ɖanyrɔ̃ ema,
nenema tututu, to ɖoɖowɔha ƒe ʋe ma me tẽ.
11 Mibu nyɔnyɔ̃ ŋuti ko kpɔ le Luteranwo ƒe ɣeyiɣi me, mikpɔ
afisi wòyi ɖaɖo ɖa. Eye kasia wònya ɖo afima ko la, magafɔ akpɔ
gbeɖe o. Lutheranwo megatrɔ gbɔ kpɔ gbeɖe o. Mikpɔ Wesley ƒe
Metodistetɔwo ɖa, wometrɔ gbɔ kpɔ gbeɖe o. Mikpɔ Kɔkɔenyenye
Mɔzɔlawo ɖa, Nazarenetɔwo, ame mamlɛawo katã, Baptistetɔwo,
Presbyterianwo. Woxɔ nyɔnyɔ,̃ eye ale amea ɖe tsi tre eye Mawu ƒe
ŋusẽ le edzi, edze zɔɖeɖe aɖe gɔme le Gbɔgbɔ la me. Ale kasia ŋutsu
ma megava li o ko la, ekema woɖo ɖoɖowɔhaa ɖe anyi tso ema dzi.
12 Abe Moody Biblia Suku ene, enye teƒe nyui aɖe, gake manɔ gbeɖe
abe alesi Moody ɖoe ene o. Mikpɔea? Eye nusiwo Moody nɔ tsi tre na
la, wodidi tso wo gbɔ agbadroƒe milionwo, ekema yee ma. Ke fifia la
ye katã zu agbalẽnyanya, wònye Moody ya tui ɖe Gbɔgbɔ la dzi hafi,
miekpɔa. Eye ale mia—miakpɔe nenema, le numawo me.
13 Azɔ, esi medze egɔme gbã, eye meva afisia le Phoenix, ƒe aɖewoe
si va yi, le Pentekosteawo ƒe zɔɖeɖe me la, mɔnukpɔkpɔ su asinye be
nye ŋutɔ madze ɖoɖowɔhaa ɖe gɔme. Nɔvi Kele Tsitɔwo va gbɔnye,
gblɔ be, “Nuae nye si. Na míadze egɔme. Nukaŋutie, mía—míakpe
wu ame susɔeawo katã.”
14 Megblɔ be, “Amenuveve! Menye nenemae o. Menye—menye
nuae ma o, nɔviwo. Èle—ètra tso—tso mɔa gbɔ de agbadroƒe
milionwo. Mawu mayrae gbeɖe o.” Mixlẽ miaƒe ŋutinya la. Mixlẽ
Biblia. Ɖoɖowɔha bubu aɖeke mado tso eme, si ado tso esia me gbeɖe
o. Ele teƒe. Esia awɔ ɖoɖo eye wòayi ɖe…Ele Laodikea ƒe nɔnɔme me
fifia. Gake magblɔe na wò, nɔviŋutsu, ɖoɖowɔha aɖeke magatsi tre si
Mawu ayra o. Naneke meli kuɖe esia ŋu o. Míele Aƒetɔ la ƒe Vavaɣi.
Mikpɔea? Eye Mawu aɖe ame susɔewo tso hawo ƒe ƒuƒoƒo ƒe zɔɖeɖe
gã sia, si le edzi yim fifia la me, atsɔ wɔ Ŋugbetɔ la, gake naneke
maganɔ anyi azɔ, woawɔ ɖoɖowɔhae, si anɔ gbɔgbɔ me o. Mikpɔea?
Ewu enu.
15 Ne mekpɔ nɔvinyewo, nɔvi lɔlɔãwo, wobi ɖe mɔ ma dzi la,
ekema ɖeko metrɔ nɛ kɔ ɖi kple si katã le menye. Ke ɣeaɖewoɣi
la nɔviŋutsuwo gblɔna be, “Ã, Nɔviŋutsu Branham tsi tre ɖe mía ŋu.
Míele…” Ema mele teƒe o. Míatɔwo! Ema nye—ema nye nane si didi
tso nye susu gbɔ, be matsi tre ɖe amea ɖe ŋu. Me—meli kpli mi. Mia
nɔviŋutsu menye, mikpɔea, eye mele tɔnye sinua wɔm. Eye susu ma
tae nyemeɖo ɖoɖowɔha aɖeke me kpɔ o, eyata mate ŋu atsi tre ɖe
gbagbaƒe la agblɔ be, “Nɔviŋutsu, mègawɔe o. Menye mɔ lae ma o.”

16 Wogblɔ be, “Menye Ƒuƒoƒeawo metɔ.” Ema nyo ŋutɔ. Mawu ƒe
Ƒuƒoƒeawo nye yayra gã aɖe ŋutɔ nam. “Míenye Foursquare tɔwo.”
Enyo, mikpɔ yayra si gbegbe wonye nam ɖa. “Míawoe nye Yesu ƒe
Ŋkɔ tɔwo.” Mikpɔ yayra si gbegbe wonye nam ɖa. “Míenye amesiawo,
ame kemɛwo.” Eka kee la, wo katã wonye yayra sɔŋ. Wonye—wonye
Mawu tɔwo. Mikpɔea? Eye Mawu tɔwo le ye katã me.
17 Eye ne míeva bɔ, hegblɔ be, “Ðeko míenyo vie le afisia tsɔwu
Mawu ƒe Hamea la,” miekpɔa, alo, “Míenyo vie wu Foursquare tɔwo
alo Yesu ƒe Ŋkɔ tɔwo,” alo nane nenema. Ne ɖeko míenye…Ate ŋu
anye be míaƒe susuwo ato vovo vie. Ne mí katã míeyi ŋdɔnuɖuƒe egbe
la, mí katã míaɖu abolo vovovo, gake abolo ko ɖum míele, miekpɔa.
Susua enye ma. Eyata susu si le eme la, enye, ne—ne míate ŋu akpɔ
míaƒe nɔvikadede ko. Eyata migaziɔ ɖe ɖoɖowɔha la ŋu o. Miziɔ ɖe
Kalvaria ŋu. Aku na nu bubu siawo keŋ. Mikpɔea? Eye mexɔe se be…
18 Mina magblɔ nya sia esime wòva nye susu me. Mexɔe se be
ɖoɖowɔha aɖe wɔ akpa nyui aɖe le eme. Elabena, zi geɖe la, nɔviwo
li, togbɔ be míetsrina vevie be míasusui nenema hã, nanewo ta va
ɖo mía dome, kple nanewo nenema, siwo nye kɔmamã. Eye ɖeko
ameawo xɔna kɔmãma mawo hekaa amewo hlẽ yia afisiafi. Eye
nɔviŋutsuwo ƒe hatsotso aɖe ava ƒoƒu siwo…bena me…Nusi medi
be magblɔ enye be woado go yi abe alesi wowɔ le ŋkeke gbãtɔwo
me kple nusianu ƒomevi. Eye—eye míegakpɔa wo keŋ vaseɖe egbe,
mikpɔea, ɖeko wogale edzi yim. Eye dukɔ aɖe si ate ŋu aƒo wo ɖokui
nu ƒu…
19 Pentekoste ƒe nɔnɔme vavãtɔ, le nye nukpɔsusu nu, ne míaƒo nu
tso ɖoɖowɔha ŋu la, enye ha—hame la, Nɔviŋutsu Pethrus, Filadelfia
hamea si le Sweden. Azɔ, wometsɔa ɖeke le eme na nufiafia si ƒomevi
le asiwò o, zi alesi wònya le Ŋɔŋlɔa me ko. Ne èdi be yeakpɔe alea,
nenema, alo nusianu la, zi alesi ède nɔvika eye ènɔa agbe nyui kɔkɔe
dzadzɛ ko. Yee ma. Ema nyo ŋutɔ. Eye ne èdi be yeagblɔ be Yesu
gbɔna le sɔ ɣi aɖe dzi, eye ame kemɛa gblɔ be Egbɔna le alilikpo ɣi
aɖe dzi la, kpɔ mɔ Nɛ le mɔ ma dzi. Yi dzi ko, zi alesi nèle agbe nyui
dzadzɛ nɔm eye ele nɔvikadede me ko. Mɔa enye ma. Yee ma.
20 Ema la, enyo, azɔ, susu ɖeka ema, xɔw̃o, be meli kple Asi Tsalawo
ƒe hatsotso sia. Elabena, menya be nu geɖewo le afima si wòle be
woaɖɔ ɖo. Gake eyae nye—nye nyuitɔ kekeake si le mía si. Ẽ ɖe.
Enyo nenema. Ẽ ɖe. Nya geɖewo li madi be magblɔ. Eye—eye mi,
nɔvi siwo le afisia woagblɔ na mi be, nyemeŋlɔ kɔ hea ɖe megbe
gbeɖe na yewo o. Mele afisia abe Mawu ƒe subɔla ene, be magblɔ
Nyateƒe la. Eye ele be maɖo nya ŋu ɖe eta. Ele teƒe. Nɔviŋutsu Rose
gblɔ be, “Numa tae míelɔã wò.” Enyo, ema—ema la, enyo, míate ŋu…
Ele be mía—míanɔ anyi kple Nya sia. Mikpɔea?

21 Ɣeyiɣi aɖe koe nye esi, mesusu nenema, ɖe nènɔ…Menɔ ƒugodo,
alo ƒukpoa ɖe dzi ɖaa le ƒe si va yi me, eye wowɔ takpekpea ɖe,
eye nɔviawo dometɔ aɖewo nɔ adegbe ƒom le takpekpe gã sia ŋu,
esi me asitsala siwo le dukɔa me wova. Eye wonɔ nu ƒom tso eŋu
be, “Teƒe suea ɖe le dzogoe dzi nam. Nye dɔ menyo na naneke
o. Eye meto ɣeyiɣi dziŋɔa ɖe me. Eye nu gbãtɔ si nànya la, me—
meva xɔ Kristo, eye—eye, oo, nusianu su asinye fifia.” Azɔ, esia nyo.
Míekpɔa ŋudzedze ɖe ema ŋu. Enyo, gake dzidzedzekpɔkpɔ mefia
Kristo ɣesiaɣi o. Ema la, mikpɔea, eye ele be míalé ŋku ɖe eŋu. Azɔ,
ema nyo. Mikpɔea? Nye…Naneke tsi tre ɖe eŋu o.
22 Gake ewɔ sigbe medze nɔviwo yome le zã ma me. Míeyi ɖe
amedzrodzeƒe afisi míaƒe ha—hatsotso aɖe dze, kple Nɔviŋutsu
Shakarian kple mí katã. Eye megblɔ be, “Enyo,” megblɔ be, “nɔviwo,
magblɔe na mi.” Megblɔ be, “Me—mesusu be mi nɔviawoe nye ame
hatsotso nyuitɔ kekeake si medo go kpɔ, le nye agbe me. Gake,”
Megblɔ be, “nusi le nua me la,” megblɔ be…
23 Nyemele ɖoɖowɔhaa ɖeke me o, gake mele nɔvikadede ma me
kple ema. Metsɔa nɔvikadede gbalẽvi ɖe asi kpli wo, agbalẽvi ɖeka
hɔ̃ si metsɔna yina, elabena ele tsitre na ɖoɖowɔhawo katã, mikpɔea.
Eye esiae nye nusi dzɔa dzi nam. Emae nye agbagba si dzem mele be
mawɔ.
24 “Gake,” megblɔ be “nusi ɖea fu nam la, enye be mi nɔvi siwo le
ŋgɔ na amemawo le afima, siwo le dzidzedze kpɔm wu mi zi gbɔ zi
akpe ɖeka, eye emegbe wole didim be woagblɔ na wo be Kristo enye
dzidzedzekpɔkpɔ. Mègadze agbagba gbeɖe be yeadzra numa na wo
o.” Mikpɔea?
25 Mègadi gbeɖe kpɔ be yeatsɔ ye ɖokui asɔ kple xexeame o. Na
xexeame nava le míaƒe anyigba dzi. Mègayi ɖe woƒe anyigba dzi o.
Mikpɔea? Mikpɔea? Ne èyi ɖe woƒe anyigba dzi la, míaklẽ le wo dome
akpɔ gbeɖe o. Ye katã megbe hã, Nyanyui la meklẽna o; ɖe wodaa
dzo. Hollywood klẽna. Nyanyuia la daa dzo. Vovototo geɖe le keklẽ
kple dzodada dome.
26 Eye ale, azɔ, eye megblɔ be, “Nɔvi Pentekostetɔ gbãtɔ siwo si
nane nɔ la, dze agbagba be woaɖe asi le eŋu, eye wònyi ame dahewo,
kple nu bubuwo nenema, eye wòdo go yi naneke manɔsie, mikpɔea,
be yeaɖe gbeƒã Nyanyui la, abɔ ha.” Megblɔ be, “Azɔ míedi be míaƒo
adegbe le ga neni si le mía si la ŋu.” Megblɔ be, “Vovototo kae le
eme!”
27 Eye nɔviŋutsuvi vevi aɖe, le ɣeyiɣi ʋee aɖe megbe la, egblɔ nam
be, egblɔ be, “Nɔviŋutsu Branham, emae nye vodada gãtɔwo dometɔ
ɖeka si amewo wɔ kpɔ.”

28 Eye megblɔ be, “Azɔ, kpɔ ɖa, nɔviŋutsu, nyemele agbagba dzem
be magblɔ na amewo be woadzra nusi le wo si o. Gake ɖeko mele
etem kpɔ be matɔ asi nane dzi na asitsala siawo.”

Egblɔ be, “Ema nye vodada gãtɔ wu, na amewo.”
29 Megblɔ be, “Wowɔ esia kple Gbɔgbɔ Kɔkɔe. Gbɔgbɔ Kɔkɔe gblɔ na
wo be woawɔ nenema.” Gbɔgbɔ Kɔkɔe lagblɔ na amesiame be newɔ
nusianu, wò wɔ nusi Wògblɔ na wò be nàwɔ.
30 Eye wògblɔ be, “Enyo, eyae nye vodada vloetɔ si hamea wɔ kpɔ.”
31 Megblɔ be, “Nukaŋutie, nɔviŋutsu?” Eye le afima tututu le ŋutsu
si menɔ nu ƒom na ŋku me.
32 Egblɔ be, “Elabena, kasia nyahehe suea ɖe va hamea me le
afima ko la, nyahehe nɔ Helatɔwo kple—kple Hebritɔwo dome, kple
bubuawo,” egblɔ be, “teƒe aɖeke menɔ amemawo si woayi o. Aƒe
aɖeke menɔ wo si woagbugbɔ yi gɔ̃ hã o.”

Megblɔ be, “Mawu ƒe lɔlɔñu tututue.”
Egblɔ be, “Aleke numa ate ŋu anye Mawu ƒe lɔlɔñu?”

33 Megblɔ be, “Woyi afisiafi henɔ Nyanyuie la kakam, elabena
afiaɖeke menɔ wo si woayi o.”
34 Gbɔgbɔ Kɔkɔe mewɔa vodada aɖeke o. Ɖeko mewɔnɛ o. Evɔ. Eye
abe alesi menɔ egblɔm etsɔ zãme la, ele be mialé Mawu, eye mialé Eƒe
Nya la, aku ɖe Eŋu kplikpã. Meka afisi Wòkplɔ mi yie o la, mikplɔe
Ɖo ko miayi. Miyi dzi nenema.
35 Gake le nyateƒe me la mede asi Asi Tsalawo ƒe—ƒe hatsotso sia te.
Eye takpekpegã ɖesiaɖe si me wokpem le la, meyina kokoko heƒoa
nu, gblɔna nusianu si mate ŋu agblɔ. Menye be madze agbagba akpa
nyaa ɖe agblɔ ko, si adze asimesi, Ale kple ale ŋu o. Gake ɣesiaɣi ne
meyi nye takpekpe me la, medzea agbagba srɔã nu doa gbe ɖa hetsia
nu dɔ, hegblɔna be, “Aƒetɔ Yesu, nuka—nuka mate ŋu agblɔ si akpe
ɖe amemawo ŋu.”
36 Amesiame nya be nyemenye mawunyagblɔla o. Nyemenye
nuƒola o. Me—menye…Amesiame nya nenema. Nyemenye
mawunyagblɔla o. Nye—nye gbedeasi enye gbedodoɖa ɖe dɔnɔwo
ta, kple bubuawo nenema. Gake, nyemenye mawunyagblɔla o.
Amesiame nya ema, ne ese meɖe gbeƒã. Gake nusi megblɔ la, medina
be wòaƒoe ɖe eme be woawɔ nane.
37 Menye agblɔ be, “Ðe menye nuƒola sẽ—sẽŋua ɖee oa? Ðe mezã
eƒe grama nyuie oa? Ðe menyo ŋutɔ le nyagblɔtia dzi oa?” Nyemedi
ema o. Nye—nyemate ŋu awɔe o. Mawu meyɔm kura na ema o.

38 Gake mele agbagba dzem be makpɔ nane si akpe ɖe ame ma, kple
hame ma ŋu be wòanye hame nyuia ɖe, si akpe ɖe eŋu be wòanye
dukɔ nyui wu, medoa gbe ɖa ɖe eta.
39 Azɔ, mele nu ƒom ale elabena megale ame ʋee aɖewo kpɔm wole
vavam, eye tsi hã le dzadzam. Esiatae mele nya siawo gblɔm ɖo. Azɔ,
munuti wuiatɔ̃ gbɔ edzi.
40 Ke azɔ medi be mada akpe na nɔvinyeŋutsua. Menya Nɔviŋutsu
Fuller ɣeyiɣi didi aɖee nye si, melɔñɛ ɖaa, tso nye dzi ƒe gogloƒe ke.
Eye miewɔa nu geɖewo sɔsɔe, Nɔviŋutsu Fuller. Eye ale mí…mekpɔ
Nɔviŋutsu Fuller fifia anɔ ƒe geɖewoe si, eye menya be Mawu ƒe ame
ɖɔʋui ŋutɔ wònye, eye melɔñɛ. Ke mele afisia ŋdi sia be masubɔ.
Evem ŋutɔ be meda eƒe zã ƒu wònye woɖe gbeƒae le teƒe sia, gake enye
nane si ŋu nyemate ŋu awɔ naneke le o. Ke dzi dzɔm be mele afisia
ŋdi sia, hekpɔ eƒe hame, nyui sia, alesie Mawu na wo dzidzekpɔkpɔ
heyra wo la. Eye—eye nusianu si Wòwɔ nɛ la, mekpɔ ŋudzedze le eŋu
vavã. Mawu nayi edzi anɔ eyram, eye ayra agbadɔ sia, kple—kple
xɔ—xɔnuviwo ƒe hakplɔha, subɔlawo, kple hame sia ƒe hameviwo
katã. Eye miatsi akpɔ dzidzedze le Aƒetɔ la ƒe amenuveve me, eyae
nye nye gbedodoɖa ɖokuibɔbɔtɔe.
41 Azɔ, hafi míate ɖe Nya ŋu la, mina míate ɖe Èŋlɔla ŋu, gbã. Mina
míabɔbɔ míaƒe tawo vie hena gbedodoɖa.
42 Le esime míenɔ anyi bubutɔe le Mawu ƒe Ŋkume, kple miaƒe ta
kple dzi siwo bɔbɔ ɖe anyi la, ɖe biabia aɖe le wò dzime, ɖe nane
si nèhiã ŋu, si nàdi be Aƒetɔ la nana yea, ale be mate ŋu aɖo ŋku
dziwò le nye gbedodoɖa me ŋdi sia le le hamea me afisiaa? Ðe nàdi
be woanya esia ko to wò asi dodo ɖe dzi mea? Lé nusi wònye la, ɖe
wò susume ko. Aƒetɔ la naɖo mia dometɔ ɖesiaɖe ƒe biabia ŋu dzro.
43 Amenuvela kple Fofo Mawu kɔkɔe, Amesi wɔ nuwo katã to
Kristo Yesu me, hena Eƒe ŋutikɔkɔe míeva Wò Ŋku me ŋdi sia kple
akpedavɔsa ɖe míaƒe dzi me. Eye esi míeku ʋu to tsidzadza me, eye
ya hã le ƒoƒom, tsi le dzadzam la, míele gbe dom ɖa, Dziƒo Fofo, be
Nàdudu Dziƒo ƒe tsidzadza ɖe mía dzi, gbɔgbɔme tsidzadza, keletsi
kple adatsi, ƒoƒu, ɖe míaƒe dziwo me egbe.
44 Míele gbe dom ɖa, Fofo, be Nàyra hame sia. Míeda akpe geɖe
ɖe eta, ɖe eƒe kplɔla ta, ɖe eƒe ƒuƒoƒea ta, na…teƒe aɖe afisi ameawo
nàte ŋu ado go le kple xɔgbagba ɖe wo tame kple zikpui bɔbɔe nyui
siwo dzi woanɔa nyi ɖo.
45 Míetrɔ míaƒe susu yi Hame gbãtɔ sia ƒe ŋutinya dzi, katoliko
apɔstolo Hame, gbãtɔ sia, eye miakpɔ alesi woawo nɔna agakpekɔwo
dzi alo nusianu si dzi woate ŋu anɔ ko, be yewoase Mawu ƒe Nya, eye
woadze klo emegbe ɖe anyigba, ke efa nye kpekui kple ʋuʋu sɔŋ, eye

le afima woalé woƒe asiwo dona ɖe Dziƒo eye wodzɔa dzi ɖe Gbɔgbɔ
Kɔkɔe ƒe Amegbɔnɔnɔ me. Enana wo tameɖoɖo kplikpa ma le woƒe
agbe me ale gbegbe be woazɔ ayi dzatawo ƒe do me faa, womeʋlina
kura hã o, ke boŋ nukoko nɔa woƒe mo, woanɔ Dziƒo kpɔm, ahanya
be, le minuti ʋee aɖewo megbe ko la, yewoanɔ Eya Amesi wolɔña la
Ŋkume.
46 Oo, mía fofowo ƒe xɔse, gale agbe kokoko, le gaxɔwo, dzo ƒe
aɖewo kple yi godo hã. Oo Aƒetɔ, wɔ xɔse sia yeye na mí, xɔse sia
tɔgbe. Na mí apɔstolowo ŋɔli ƒe yayra gã si nye Gbɔgbɔ Kɔkɔe la.
47 Wo dometɔ ɖesiaɖe si do woƒe asiwo ɖe dzi la, Ènya nusi le wo
hiãm, Aƒetɔ. Ènya nusi le asi ma ƒe megbe, tameɖoɖo kple taɖodzinu
sie le dzi ma me. Wò ɖeka koe ate ŋu aɖo hiahiã ɖesiaɖe ŋu, Aƒetɔ.
Eye mele gbe dom ɖa ɖe wo ta, esi nyemenya woƒe hiãhiã o, gake
metsɔ nye gbedodoɖa na abe kokoƒoƒo ene ɖe wo ta. Abe Wò subɔla
ene la, medo gbe ɖa vevie ɖe amesiame ta, bena, nukake wobia la,
woaxɔe dzro. Yra wo, Fofo.
48 Eye azɔ esi míexlẽ nu tso Wò Nya la me, eye míefia Kwasiɖagbe
suku nu sia, abe alesi míewɔe, ŋdi sia ene la, Mele gbe dom ɖa be
Nàtsɔ Nya siawo aɖe dzimaxɔse ƒe tsro ɖesiaɖe ɖa le Wo ŋu, Aƒetɔ;
si ke, Satana ƒe ŋusẽ ɖesiaɖe adi be yeaxatsa ɖe wo ŋu, si axe mɔ na
wo be Womatsi o, na be Esia nayi ɖe dzi sia dzi me dzro, eye woazu
dzɔdzɔenyenye ƒe atikutsetsetiwo le afima, Aƒetɔ. Xɔse, si ahe nusi
nèɖo na Wò Nya be wòawɔ la avɛ, si gblɔ be, “Matrɔ ava Gbɔnye
ƒuƒlu o, ke boŋ Awɔ nusi ta wodɔe ɖa be wòawɔ la hafi.”
49 Azɔ, Aƒetɔ, kɔ Wò subɔla ŋu. Wokɔ Wò Nya la ŋu xoxo. Eye, ɖe
du la, ne míate ŋu anyi alẽha si Gbɔgbɔ Kɔkɔe tsɔ de míaƒe dzi—
dzikpɔkpɔte. Míebiae le Yesu ƒe Ŋkɔ me. Amen.
50 Azɔ, na mi amesiwo lɔña be miaxlẽ nu ɣeaɖewoɣi, ne—ne
Gbedeasia le yiyim la, ma…Mabia tso mia si, ne miaʋu Agbalẽ la.
Ke nane sigbe, Kwasiɖagbe suku ƒe Gbedeasi suea ɖe koe le asinye,
na amewo ŋdi sia.
51 Miete ŋu le ŋkɔnye sem nyuie, le afisiafi, le teƒeawo katã? Mekɔ
mikrofoni sia yi dzi. Nye gbeme xe vie. Kasia megbɔ va afisia ko
la, kpe ƒom. Abosam dze agbagba ɖesiaɖe be nyemaganɔ afisia
o. Nyemenya o. Mexɔe se be Mawu atrɔ nu dzeani aɖe akɔ ɖe
takpekpegã sia dzi akɔsia godoo, elabena Satana wɔ nusianu si wòate
ŋui be yeaxe mɔ nam le eŋu.
52 Ke azɔ míele nu xlẽ ge le Mose I me, ta 22 lia. Eye mi amesiwo
aʋu miaƒe Biblia la, mina míaxlẽ Eƒe akpaa ɖe, mí katã. Mose I 22,
mina míadze egɔme le kpukpui 9 lia dzi.

Esi woɖo teƒe si Mawu gblɔ nɛ la; Abraham ɖi vɔsamlekpui
aɖe le afima, eye wòfɔ nakeawo ɖo edzi, emegbe la ebla via
Isak, eye wòkɔe mlɔ nake siwo le vɔsamlekpuia dzi la dzi.
Eye Abraham do asi ɖa, tsɔ hɛ be yeawu via.
Tete YEHOWA ƒe dɔla yɔe tso dziƒo gblɔ bena, Abraham,

Abraham: eye wòtɔ bena, Nye enye si.
Eye wògblɔ benaMegaka asi ɖevi la ŋu o, eye mègawɔ nanekee

o: menyae azɔ bena èvɔã Mawu, elabena mète wò tenuvi lam
o.
Tete Abraham fɔ kɔ dzi, eye kpɔ ɖa, agboa ɖe nye ekem si ƒe

dzowo ku aveka la le emegbe, alo eƒe dzowo, boŋ: eye Abraham
yi ɖalé agbo la, hetsɔe na ɖe…hetsɔ mè nui ɖe via teƒe.
Eye Abraham yɔ teƒe ma bena Yehowa-jireh: eyata wogblɔna

vaseɖe egbegbe bena, Le to dzi afisi YEHOWA ɖea eɖokui fiana
le.
Eye YEHOWA ƒe dɔla gayɔ Abraham tso dziƒo zi evelia,
Hegblɔ bena, Meta ɖokuinye, YEHOWA ye gblɔe,… elabena esi

nèwɔ nusia, eye mète wò tenuvi, ɖeka lam o la:
Eyata mayra wò geɖe ŋutɔ, eye wò nukuwo asɔ gbɔ fũ abe

ɣletiviwo…dziƒotɔwo, kple ƒutake ene…le ƒu dzi; eye wò nuku
atsɔ woƒe futɔ ƒe agbo anyi domee;

53 Medi be matsɔ nyafɔkpe mlɔetɔ ma le afima hena tanya: Eye Wò
Nuku Atsɔ Eƒe Futɔ Ƒe Agbo Anyi Domee. Ema nye—ŋugbedodo nyuia
ɖe ŋutɔ.
54 Azɔ, mí katã míenya ŋutinya sia nyuie, ɖewohĩ míexlẽe, gaxlẽe,
zi geɖe geɖe, eku ɖe Abraham ŋu, kple alesi Mawu yɔe do goe tso
eƒe denyigba dzi, kple alesi wònye ame gbɔlo ko, naneke mele tɔxɛ
le eŋu o. Gake Mawu yɔe hedo ŋugbe nɛ.
55 Azɔ, medi be miade dzesii bena ŋugbedodo sia si Mawu do na
Abraham la menye na Abraham ɖeɖekoe o, gake enye na eƒe nuku si
ava le emegbe hã tɔ. Azɔ, ame geɖewo gblɔna be, “Oo, ne ɖe manɔ
abe Abraham ene la, ne ɖe manɔ afisi Mawu aƒo nu kplim le eye—
eye wòanam kakaɖedzi abe alesi Wòna Abraham la, ekema anye ne
ma, ma—maɖo xɔse vavã, Nɔviŋutsu Branham, ne ɖeko manɔ, ne ɖe
Mawu ƒo nu nam abe alesi Wòƒo nu na Abraham ene.” Gake wò hã
exɔ ŋugbedodo ma ke si Abraham xɔ, emae nye, ne ènye Abraham ƒe
Nuku.
56 Ekema nàgblɔ be, “Gake, Nɔviŋutsu Branham, Trɔs̃ubɔla menye.
Nyemate ŋu anye Abraham ƒe nuku o.”

57 Abraham ƒe Nuku la menye dzɔdzɔme nuku lae o. Enye gbɔgbɔme
Nuku la, elabena ema ƒe aʋatsotso la menye naneke o. Ŋugbedodo la,
Enae gɔ̃ hã doŋgɔ na aʋatsotso. Ke wona esiae doŋgɔ na aʋatsotso,
eye menye esi wotso aʋa nɛ eye wòle nenema le nubabla la me kple
Mawu tae o. Esi Abraham xɔ Mawu dzi se lae tae.
58 Eye Ŋɔŋlɔ la gblɔ be, “Ne míeku le Kristo me la, míezu Abraham
ƒe Nuku.” Paulo ƒo nu tso eŋu be, “Eye Yudatɔ la menye amesi enye
Yudatɔ le gota o, ke boŋ Yudatɔ le ememe.” Eyaŋuti, ne wodzi mi
kple Mawu ƒe Gbɔgbɔ la, “mienye Abraham ƒe Nuku, eye mienye
domenyilawo kple Abraham le ŋugbedodo la nu.” Mikpɔea? Eyaŋuti
ŋugbedodo ɖesiaɖe si Mawu na Abraham la nye mia tɔ, elabena le
gbɔgbɔme la mienye Abraham ƒe Nuku.
59 Eye mienye Yudatɔ tsɔwu alesi mianyee ne wodzi mi mietso
Yudatɔ ƒe ʋu me, eye ale—eye ale be mianye Yudatɔ si le ha-xoxo
ma me, eye miagbe nu le Gbɔgbɔ Kɔkɔe xɔasi sia kple Aƒetɔ Yesu
Kristo gbɔ. Mikpɔea? Miewu Yudatɔ, elabena mienye Yudatɔ si wodzi
tso ŋugbedodo aɖe si tso Dziƒo la me, nusi Mawu na Abraham, eye
Abraham xɔe to xɔse me, ke eyae tsɔe wɔ nusi wònye la. Esiawo katã
me la, Yudatɔ nye domemamã ko, ayi akpa kemɛa dzi, Hebritɔ, kple
bubuawo nenema.
60 Azɔ, ke ne èmã ɖokuiwò tso xexeamenuwo gbɔ, eye ètso mama
ƒe liƒofli ma la, eye èle agbe le dzronyigba dzi, anyigba aɖe si dzi
mènɔ tsã, le gɔmedzedzea me o, kple amesiwo mède ha kpli wo kpɔ
tsã le gɔmedzedzea me o la, ekema èzu gbɔgbɔme Yudatɔ. Elabena,
alesi tututu Abraham, to xɔse me, dzo le eƒe anyigba dzi la, gblẽ eƒe
dukɔ ɖi, hedzo yi dzronyigba aɖe kple dzrodukɔ aɖe gbɔ la, Wò hã
ègblẽ wò dukɔ ɖi, ègblẽ xexeame ɖe megbe, ègblẽ wò hadohɛwo ɖi,
ètso eme yi, to Yesu Kristo ƒe Ʋu me, eye èzu amedzro, si le Du aɖe
dim, si ƒe Tula kple Wɔla nye Mawu, abe Abraham ene. Mɔzɔlawo,
siwo le yiyim Kplii, siwo le agbadɔwo te, hamewo, Dziƒo Fiaɖuƒe la
ƒe hadumeviwo, zu nuwo katã ƒe domenyilawo to Yesu Kristo dzi.
Mikpɔea? Míetso eme yi, míeklã.
61 Azɔ, Abraham, wowɔ ŋugbedodo la na Abraham kple eƒe Nuku
si ava le emegbe. Azɔ, Mawu na Abraham eƒe Nuku la, ƒe ŋugbedodo
sia, be atsɔ eƒe futɔ ƒe agbo la anyi dome le esi wòdo Abraham kpɔ vɔ,
wɔ dodokpɔ na Abraham vɔ megbe. Azɔ, esi dodokpɔa vava megbe
la, hafie…
62 Abraham trɔ dzime vɔ xoxo, míayɔe be, tso trɔs̃ubɔsubɔ me
va Mawu gbɔ. Eye ale Mawu nae, abe Gbɔgbɔ Kɔkɔe ƒe dzesi ene,
aʋatsotso la. Ekema, le aʋatsotso la megbe la, hafie dodokpɔɣi la va.
63 Kpɔɖeŋu dzeani aɖe ŋutɔ le afisia na Hame la, bena, ne míekpɔ

ɖeɖe vɔ la, eyome woana nutrenu si nye aʋatsotso ƒe ŋugbedodo
la mí, esi menye ŋutilã me tɔ o, ke boŋ Gbɔgbɔ me tɔ boŋ. Eye
Gbɔgbɔ Kɔkɔe enye míaƒe aʋatsotso. Enye Mawu ƒe hɛ ɖaɖɛ. Elãnɛ
heɖena aʋanuyi, sie nye xexeame la ɖa le mía ŋu. Mawu ƒe Nya la,
ɖana wu yi nuevee sia yi nuevee! Eyata, mikpɔea, gatrɔa va egbɔ
ake, Mawu ƒe Nya enye nusi Gbɔgbɔ Kɔkɔe zãna; menye kredowo
o, menye kɔmahatsɔŋkɔwo o. Gake Nya lae nye nusi mãa mí ɖa tso
xexemenuwo gbɔ. Elãna míaƒe susuwo kple nuwo ɖa, hekɔa mía ŋu
keŋkeŋ na Mawu.
64 Yesu gblɔ be, “Ne miele Menye, eye Nye Nya le mia me la.” Yee
ma. Ekema, menye wò nya o. Eƒe Nya lae. Ekema, miekpɔa, “Ne miele
Menye, eye Nye Nya le mia me la, miate ŋu abia nusi mielɔ̃ la.” Uh-
huh. Mikpɔea? Nukae wònye, mèle wò ŋutɔ wò nya gblɔm o. Èle Eya
ƒe Nya gblɔm.
65 Ke ale Gbɔgbɔ Kɔkɔe lae tsɔa Mawu ƒe Nya hemãa mí ɖa tso
xexemenu siawo gbɔ, mikpɔea, aʋatsotso, elãlãɖa. Emegbe nàto
dodokpɔ ƒe ɣeyiɣi aɖe me.
66 Azɔ, Abraham, esi woyɔe tso Kaldea nyigba dzi, le Ur ƒe du la me
vɔ megbe la, etrɔ zu mɔzɔla, amedzro. Eye emegbe Mawu yɔe, le esi
woɖo kpe edzi nɛ be ayi edzi axɔ Mawu ɖe Eƒe Nya la gbɔ vɔ megbe.
Ekema, nusi Mawu wɔ emegbe la, enye be enae dzesi aɖee, bena Yelɔ̃
xɔe, eye Wòtso aʋa nɛ. Eye wòtso aʋa na Ismael kple eƒemetɔwo katã.
67 Ke azɔ mikpɔea, ne—ne woyɔ wò do goe la, gbã la nàto dodokpɔ
me, be woakpɔ be ɖe nèle edzi yi ge vavã mahã. Eye emegbe Mawu
ana wò Gbɔgbɔ Kɔkɔe la, sie nye dzesi si fia be Exɔ wò xɔse si nègblɔ
be yeɖo ɖe Eyama dzi. Mikplɔm ɖo azɔ? Ele be Wòaxɔe.
68 Azɔ, menɔ nu ƒom na…Nɔvi vevi Baptistetɔa ɖewo nɔa anyi
ɖe afisia. Eye amesiame nya be medo go le Baptiste hamea me.
Menɔ nu ƒom na nɔvinyeŋutsu Baptistetɔ la. Eye wògblɔ nam be,
“Nɔviŋutsu Branham?” Enye Dɔkita le Mawuŋunusɔsrɔ̃ me, ame
nyuia ɖe, Kristotɔ vavã. Egblɔ be, “Gake, Nɔviŋutsu Branham, afika
nèkpɔ Gbɔgbɔ Kɔkɔe ƒe nyɔnyrɔ̃ ma tso si nye nane si to vovo na
Kristo Yesu dzixɔse?”

Megblɔ be, “Eto vovo, nɔvinyeŋutsu lɔlɔã.”
69 Egblɔ be, “Mèbu be ne èxɔ Kristo la, èxɔ Gbɔgbɔ Kɔkɔe oa?”
70 Megblɔ be, “Esɔ gbe. Gake,” Megblɔ be, “èkpɔa, ɖeko èle eme
ʋum be yexɔ Kristo, vaseɖe esi Eya nade dzesi esia.”
71 Egblɔ be, “Nɔviŋutsu Branham, Abraham xɔ Mawu dzi se, eye
wobui dzɔdzɔenyenyee nɛ.”

72 Megblɔ be, “Ẽ. Gake Mawu nae dzesi aɖe, bena Yexɔ eƒe xɔse la,
Le esime Wònae aʋatsotso ƒe nutrenu la, bena Yede dzesi eƒe xɔse.”
Amen.
73 Azɔ, ne míexɔ Kristo abe míaƒe Ɖela ene la, ekema, ne míeɖi
anukware le esia me la, ekema Mawu nana dzesi aɖe mí, bena Yexɔ
míaƒe xɔse ɖe Kristo dzi, to aʋatsotso ƒe nutrenu nana mí me, esie nye
Gbɔgbɔ Kɔkɔe la. Eyae nye aʋatsotso ƒe nutrenu la. “Migawɔ nusi
ave Mawu ƒe Gbɔgbɔ Kɔkɔe la o amesi me wotre mia nu le halase
miaƒe Xɔxɔ Ŋkeke la dzi.” Menye vaseɖe takpekpe bubu dzi o; ke
boŋ halase miaƒe Xɔxɔ Ŋkeke la dzi. Ele teƒe, Efesotɔwo 4:30. Azɔ,
nenemae míexɔna Gbɔgbɔ Kɔkɔe lae.
74 Azɔ, ne ègblɔ be, “Oo, menye xɔsetɔ,” eye Mawu mena wò
Gbɔgbɔ Kɔkɔe kpɔ haɖe o la, ke Mede dzesii kura o. Ɖeko èle eme
ʋum be yexɔe se. Gake ne ɖikeke katã…Menye gbɔgblɔm mele be
mènye xɔsetɔ azɔ o. Le dzidzemea ɖe nu la, ènye xɔsetɔ.
75 Gake ne Mawu kpɔ amenuveve, èkpɔ amenuveve le Egbɔ, boŋ
la, eye Wòde dzesi wò be ènye Ye vi, eye Wònya wò dzi, eye Wòkpɔ
wò anukwareɖiɖi, Enya be wolã nuwo katã ɖa le ŋuwò. Tete Wòtre
nuwò ɖe Mawu Fiaɖuƒe la me, kpakple Gbɔgbɔ Kɔkɔe la, hele kpe
ɖom edzi na xexeame be Yexɔ xɔse si me nèʋu be yeɖo ɖe Eyama dzi
la. Mise eme azɔa?
76 Azɔ, le esia megbe enumake la, tetekpɔ ava. “Vi ɖesiaɖe si va
Mawu gbɔ la ele be wòahe to nɛ gbã, adoe kpɔ.”
77 Yesu, kasia Wòxɔ Gbɔgbɔa ƒe blibonyenye, le tɔ la to, esi Yohanes
Nyrɔẽ vɔ megbe ko la, enumake abosam Kplɔe yi gbedzi, be wòato
tetekpɔ ƒe ɣeyiɣi aɖe me. Gake esime Wòtsɔ Mawu ƒe Nya heɖu
abosam dzi la, “Woŋlɔe ɖi be. Woŋlɔe ɖi be,” Etrɔ gbɔ tso afima azɔ
henɔ klalo na Eƒe subɔsubɔdɔa.
78 Ke nenemae Mawu wɔ na Abraham. Azɔ, Mawu, emegbe esi
wòyɔe do goe tso wo denyigba dzi, eye wòmã eɖokui ɖa tso eƒe
anyigba gbɔ, eƒe dukɔ gbɔ la, ke emegbe Mawu nae aʋatsotso ƒe
nutrenu, hafi nae vi la. Tete wòyi ɖe dodokpɔ mlɔetɔ ma me, vaseɖe
esime wòva hiã be wòatsɔ eya ŋutɔ via Isak asa vɔe. Ke Egblɔ be,
“Esi mèkpɔ be mète viwò tenuvi lam o ta la, menyae be Èlɔm̃.” Ewɔ
dodokpɔ ma nɛ.
79 Eye le ema megbe teti la, woɖu aʋa la dzi azɔ, Egblɔ be, “Eye wò
Nuku la atsɔ eƒe futɔ ƒe agbo anyi domee.” Amen. Melɔ̃ esia. “Atsɔ eƒe
futɔ ƒe agbo anyi domee.” Míava ɖo ɖoƒe mlɔetɔ ma gbɔ le ɣeyiɣi ʋeea
ɖe me, ne Aƒetɔ la lɔ.̃ Azɔ Ekpɔ esia be, Abraham wɔ nuteƒe. Esi wòkpɔ
Abraham be enye nuteƒewɔla vɔ megbe la, ekema Ena ŋugbedodoe
be atsɔ eƒe futɔ la ƒe agbo la anyi domee.

80 Azɔ le afima, zi geɖe la, afisie mí Pentekostetɔ geɖewo miewɔ
vodada le, eye míesusuna be, “Enyo, Gbɔgbɔ Kɔkɔe dza ɖe dzinye.
Ŋutikɔkɔe na Mawu! Eya katã koe hiã be maxɔ.” Gbeɖe, amegã. Ðeko
nèle egɔme dzem ekem. Wòe, menye ɣemaɣie o. Enye wò dokpɔ kple
wò dodokpɔ.
81 Abe alesi míekpɔe le—le, afima le—le—le Nubabla Xoxoa me
la; edoe kpɔ, amlae, eye emegbe viŋutsu dada ɖe ɖoƒe. Vinyenye,
viŋutsu dada ɖe ɖoƒe esi wònye viŋutsu xoxo, si wodzi ɖe ƒomea me.
Viŋutsue wònye, emegbe woadoe kpɔ amlae, eye hehenalawo nahee,
akpɔ alesi wòava do le mee. Eye emegbe wodanɛ ɖe ɖoƒe si sɔ kple
fofoa tɔ, kloe.
82 Azɔ nenemae wòle egbe. Míeto Pentekoste ƒe dodokpɔ me ƒe
blaene sɔŋ, alo awu hã, mikpɔea, esi wodo hame la kpɔ, be woakpɔe
be wole tsitre, nɔ ge loo womanɔe oa. Be wokpɔ nusi mie…Eye,
mikpɔea, afimae megakpɔe le ake. Le esia teƒe be míaku ɖe atitsoga
la kple Nya la ŋu, ahaɖe zɔ yi ŋgɔ la, míezu xexeame kplɔɖolawo,
heɖiɖi kpɔtɔ le mɔ sia dzi, alo ɖiɖi kpɔtɔ le mɔ sia hã dzi, alo zɔ ɖe
kpɔɖeŋu sia nu.
83 Alesie ɣesiayi meƒoa nu sesĩe tsitre ɖe amesiwo le yiym le
egbeŋkeke sia ƒe zɔɖeɖe nu ŋu ene, nyɔnu siwo le woƒe ɖa kpam,
kple—kple ŋutsu siwo le agɔ ɖum kple nusianu, hele gbevũwuwo
kple nuwo dom. Mekpɔ ɖeklemiɖeɖe geɖe ɖe ema ta. Gake Nukae nye
nua? Enye agbagbadzedze be maɖe hame ma. Enye agbagbadzedze
be makplɔ wo ava dzi le afisia, aɖo Mawu ƒe Nya la gbɔ, meka nusi
xexeame mamlɛ lagblɔ tso Eŋu o. Minɔ anyi kple Mawu ƒe Nya. Amen.
Mikpɔea? Mikpɔea?
84 Nusi le emee nye be, abe alesi menɔ egblɔm le zã si va yi me la,
Pentekosteawo le yaƒoƒo ʋudui sesẽ aɖe lalam, gake womete ŋu se
Gbe sue bɔkɔ ma o. Mikpɔea? Bena, menyo be woawɔ nenem nuwo
o. Wosusu be, “Zi alesi ya sesĩe ƒoƒom ko la, esɔ gbe.”
85 Gake ema mehe nyagblɔɖila la ƒe susu o. Yaƒoƒo sesĩe la meɖe
fu na nyagblɔɖila Eliya le agadoa me kura o. Dziɖegbe sesẽwo kple
dzikedzowo, kple tsidzadza dzoo, mehee eƒe susu, kura o. Gake nusi
na wò ɖi vo lae enye gbe sue bɔkɔɔ ma, nenem numa si nɔ nu ƒom nɛ
le ememe ke. “Nye Nya enye Nyateƒe. Mina amesiame ƒe nya nanye
alakpa, eye Tɔnye nanye nyateƒe.” Eyae nye nusi he nyagblɔɖila ƒe
susu. Mikpɔea?
86 Eye egale ewɔm kokoko. Mawu ƒe Nya la hea gbɔgbɔme susu ma
kokoko, elabena enye Kristo ƒe susu si le mewò, si nya be Nya ma
nye nyateƒe.



14 NYA SI WOGBLƆ LA

87 Eye miele dodokpɔɣi me tom. Hame la toa dodokpɔɣi me. Ame
ɖesiaɖe toa dodokpɔɣi me hafi wòate ŋu atsɔ futɔ ƒe agbo anyi
dome. Abraham to eme. Kristo to eme. Emegbe esi Kristo yɔ kple
Gbɔgbɔ Kɔkɔe, le Yordan tɔsisia to afima vɔ la, Eto dodokpɔɣi aɖe
me. Esime woyɔ Abraham do goe vɔ megbe la, wodae ɖe eƒe anyigba
dzi afisie wòanye mɔzɔla le, emegbe wònae aʋatsotso, eye Mawu do
goe, ɣeyiɣi ɖe ɣeyiɣi megbe, gake hã ele nɛ be wòato dodokpɔɣi la
me. Abraham ƒe nuku ɖesiaɖe wɔna nenema ke, Abraham kple eƒe
Nuku.
88 Ɖoɖowɔha aɖe, hame aɖe, susu ma tae míekpɔa míaƒe
ɖoɖowɔhawo dzea anyi ɖe mɔa to, enye ne eva ɖo dodokpɔa gbɔ.
Dodokpɔ ka? Mawu ƒe Nya. Dodokpɔ lae nye ma. Mawu ƒe Nya enye
dodokpɔ la. Ðe míawɔ nusi amehatsotso aɖe gblɔ be miawɔ loo, alo
míawɔ nusi Mawu gblɔ be miawɔa? Emae nye vovototo la.
89 Nenema wòva eme, le Dwight Moody ƒe ŋkekewo me, le Finney,
Sankey, Knox, Calvin, Spurgeon ƒe ŋkekewo me ame susɔeawo katã,
gbɔgbɔmeme mawo la, doɖowɔhawo dze wo yome. Amehatsotso aɖe
nɔ anyi ɤemaɤi siwo tsɔ wo ɖokuiwo ƒo ɖe eme, wo dometɔ ɖesiaɖe
xɔ esia kple ema dzi se, eye wòtsɔ via ɖe kpe ɖe ŋu le afisia, heɖe
via ɖe le eme le afima, hetsɔ via ɖe kpee le afisia, vaseɖe esi mlɔeba
wotsɔe wɔ ɖoɖowɔhae.
90 Eye esime wowɔe la, xɔsetɔ akuaku vavã la, Mawu vana enumake
heva tsɔna ame sue aɖe si bɔbɔ eɖokui, hegbãna numa keŋkeŋ. Ele
teƒe. Ewɔnɛ kokoko. Mawu metrɔna o. Ðeko wòvuvu nua keŋkeŋ,
amesiwo ƒe susu le gbɔgbɔmenuwo ŋu siwoe atɔ te kple Nya ma
tututu.
91 Mina magblɔ na mi. Mexɔ lèta aɖe le aƒe me, tso hame nyuitɔwo
dometɔ ɖeka gbɔ, ɖoɖowɔha gãwo le Pentekoste ƒe zɔɖeɖe me. Nyɔnu
dahe ma si ƒe dzi gbã lae ŋlɔ lèta nam. Eye wògblɔ be, “Nɔviŋutsu
Branham, ɖa legbe nɔ asinye tsã eye melénɛ ɖe nye ta ƒe megbe.”
Egblɔ be, “Eye…Srɔñye lɔã esia.” Eye wògblɔ be, “Míeʋu tso du aɖe
me afisi hame aɖe nɔ mía si si le gbɔgbɔme vavã, heva afisi hame
gã sia le, si nye hame gbãtɔ le dua me.” Eye wògblɔ be, “Esi míeyi
afima la, nɔvinyɔnu Pentekostetɔwo katã kpa woƒe ɖa.” Eye wògblɔ
be, “Woɖe kpe nam ɖe esia ta. Megblɔ be, ‘O, o. Mexɔe se be Biblia
gblɔ na mí be míagawɔ numa o; enye ŋukpe be woawɔ numa.’” Ke ale
ɖeko wògblɔ be, “Ke amewo yi edzi…” Wokoa ye, agblɔ be, “‘Hey,
wò—wò ʋufɔti la ŋɔ̃ le megbe, wò ʋufɔti kpeɖeŋua,’ kple nuwo katã
nenema. Ke wotso ɖe srɔñye ŋu, ale gbegbe, be ezi ɖe dzinye be
makpa ɖa.” Eye wògblɔ be, “Tso ɣemaɣi dzi la nye dzi bua fɔm.”
92 Mibu eŋu kpɔ, Pentekoste hame si wòle be wòanɔ tsitre na Mawu
ƒe Nya! Afimae miaƒe ɖoɖowɔha la kplɔ mi yi. Esɔ gbe. Wodo kpo Nya

la ƒe Gbe sue bɔkɔɔ ma, si ayɔ wo va nyateƒea gbɔ la sese. Wo katã tim
wole to ɖom ya sesẽ ʋuduwo, kpakple ɣlidodo kple ɣeɖuɖuwo sɔŋ,
hele gbɔgblɔm be ŋusẽ le yewo si. Esɔ gbe. Nye hã, mexɔ ema dzi se.
Gake, nɔviŋutsu, nenye be nàte ŋu aɖu ɣe ado ɣli, eye emegbe nàtrɔ
va agbe Mawu ƒe Nya, ahanɔ agbe nɔm abe xexeame ene la, nane
gblẽ le afiaɖe. Esɔ gbe.
93 Mawu ƒe Gbɔgbɔ aɖi va, Gbe sue bɔkɔɔ ma, ahakplɔ wò tẽ ɖota
Kalvaria, afisi míeku le, eye wotsɔ míaƒe agbe ɣla ɖe Mawu me le
Kristo me, eye wotre mía nu kple Gbɔgbɔ Kɔkɔe la. Ekema, Nya ma
ɖeka koe le agbe le afima. “Ekema ne miele Menye, eye Nye Nya le
mia me la, mibia nusi mielɔ̃ la eye woana mi.” Vovototo lae ma.
94 Mekpɔ mɔ be nyemedze le mia gbɔ abe wɔtsomitɔ ene o. Ne
menyee la, nye—nye—nye nyemenya o. Me—mexɔe se be Mawu ƒe
Nya nye Nyateƒe, eye ele be Wòanɔ afisia tututu. Eye ne Ele afisia
la, Aɖe Eɖokui afia le gota. Ele be wòawɔe! Wò agbe, wò nɔnɔme la
katã, ato vovo.
95 Eyata esime Mawu do Abraham kpɔ la, eɖu dzi, alafa ɖe alafa
dzi. Eye ɖe wòa…
96 Mawu mate ŋu awɔ dodokpɔ na ɖoɖowɔha aɖeke o, elabena
wotsaka keŋ. Mawu mewɔa dɔ kple ɖoɖowɔha le mɔ ma dzi o. Mewɔa
dɔ kple Trɔs̃ubɔlawo ƒe ƒome la abe dukɔwo ene o. “Etia dukɔ aɖe
tso Trɔs̃ubɔlawo dome.” Israel, Etia dukɔ aɖe. Gake, tso Trɔs̃ubɔlawo
dome la, “Etia dukɔ aɖe tso Trɔs̃ubɔlawo dome le Eƒe Ŋkɔ la ta.”
Eyata, miekpɔa, menye ɖoɖowɔ-…Menye ɖoɖowɔha aɖee o. Ame
ɖekaɖesiaɖee Wòɖena tso Trɔs̃ubɔlawo dome.
97 Eye esi dodokpɔ va la, miekpɔ nusi dzɔa? Míedo go pɛ hena
afiatsotso. Míexɔ Gbɔgbɔ Kɔkɔe ƒe nyɔnyrɔ̃ ya pɛ le pentekoste ƒe
zɔɖeɖe me. Gake esi dodokpɔɣi ɖo la, míeyi ɖadi agbalẽnyala siwo
ɖa, míedi be míanɔ abe xexeame ene, tututu abe alesi wònɔ le
Wesley ƒe zɔɖeɖe ŋɔli me ene kple mamlɛawo katã. Wode suku. Wo—
wosrɔ̃ dzɔdzɔmenunya. Eye wosrɔã nu bubu ƒomevi siawo katã siwo
yina kple sukudede. Eye wodze agbagba be woasrɔ̃ susuŋutinunya.
“Nyuitɔ kekeake ko, enyo, migagblɔ ale o. Mina woawɔ esia kple ema.
Elabena ava…” Mikpɔea, miele nuwo ƒom ƒu hele nu tum. Miaƒe—
miaƒe—miaƒe taɖodzinu la menyo o. Miaƒe tameɖoɖo la menyo o.
Miele nu tum na ɖoɖowɔha esi wòle be miatui na Kalvaria. Aleke
miate ŋu atui na Kalvaria, ne meto Nya la ƒe mɔ o?
98 “Elabena woklɔ mía ŋu kple Nya la ƒe tsi.” “Ne miele Menye eye
Nye Nyawo le mia me la, ekema mibia nusi miedi la.”
99 Afimae míekpɔ Pentekosteawo ƒe zɔɖeɖe ƒe gege le, elabena wote
ɖa le Nya la gbɔ. Nya la agblɔ nu ɖeka; woadze agbagba be yewoana

ɖoɖowɔha ma natra ɖe eme le afiaɖe. Eye enumake woazɔ adzo ɖa
le Nya ma gbɔ, eye woaxɔ tsitre nɔ na ɖoɖowɔha la. Ke miekpɔ afisi
wòva ɖoa? Ezu abe hame mamlɛawo ene kloe. Gake hafi míeɖua ɣe
hedoa ɣli, eye miedoa aɖeyeye, ati kpo ayi dzi adze anyi, emawo katã
sɔ gbe. Woƒe ɖoɖowɔha la sɔgbe keŋ. Mekpɔ mɔ be miese gɔnyeme
nyuie. Gake nuae nye, Nya la ƒe Gbe sue bɔkɔɔ ma si le nu ƒom. Nuae
ma.
100 Èto dodokpɔ aɖe me. Mawu ado wò kpɔ abe alesi wòdo Abraham
kpɔ ene. Edoa Abraham ƒe Nuku, si va le emegbe la kpɔna. Ke azɔ,
nusita míetsɔa míaƒe futɔ ƒe agbo la nyia dome o la, nusita nu geɖe le
mía dome la, enye esi míete ŋu nɔa te ɖe dodokpɔ nu o tae. Ke mina
magblɔ nyaa ɖe na mi, Nya la ƒe dodokpɔ le teƒe.
101 Susu si tae míekpɔnɛ o, eye míele ekpɔ ge gbeɖe…le ɖoɖowɔha
me o la. Mesusu be ɖoɖowɔha nyuia ɖe le Pentekoste si. Ame nyuia
ɖewo si me…siwo le…siwo nɔ anyigba dzi kpɔ la, le wo me—woƒe
ɖoɖowɔha la me.
102 Mawu ƒe Ƒuƒoƒeawo, xɔl̃ɔw̃o le asinye le afima. Míatɔwo!
Nɔviŋutsu aɖe le Indiana afima, meyina be, be mawɔ takpekpe ɖeka,
enumake, mexɔe se be, nenee. Nɔviŋutsu Roy Weed, enye Indiana
dukɔa ƒe nutomedzikpɔla. Mexɔe se be mawuvɔl̃ae wònye. Ke hã,
enye nutomedzikpɔla na Mawu ƒe Ƒuƒoƒeawo.
103 Foursquare, oo, míatɔwo, neni gbegbee! Ralph McPherson kple
nɔvi bubu geɖewo, siwoe nye mawuvɔl̃awo, màkpɔ naneke le woƒe
agbe ŋu o. Wonye ame nyuiwo.
104 Afima le Ðekanyenyetɔwo gbɔ, wònye woyɔna wo ɖokuiwo be,
Ðekanyenye. Alo, azɔ, nyemesusu be…Wole eyɔm be Yesu Ŋkɔ hame.
Jack Moore, yɔyɔ ɖeka tso a…Wo dometɔ alafa geɖewo li, nye ame
nyuiwo, ame nyuiwo, mawuvɔl̃awo.
105 Gake nuae nye be, nɔviŋutsu, nuae nye esi, ne èku ɖe ɖoɖowɔha
ma ŋu. Mikpɔea? Mawu tsɔa ɖoɖowɔha mawo, eye—eye wo dometɔ
ɖesiaɖe ge. Mikpɔ wo ɖa, xexeame ƒe agbe le gegem ɖe eme. Mikpɔ
woƒe nyɔnuwo ɖa. Mikpɔ woƒe ŋutsuwo ɖa. Mikpɔ woƒe nɔnɔmewo
ɖa. Mate ŋu afia mi, Mawu ƒe Ƒuƒoƒeawo me tɔ siwo ɖo subɔlawo le
woƒe hakplɔha la me, amesiwo ɖe srɔ̃ zi eve alo zi etɔ,̃ mawunyagblɔla
siwo le edzi yim. Nyɔnu siwo kpa woƒe ɖa, le atakpuiwo dom,
nusisiɖemowo, evɔ gale gbɔgblɔm be yewoxɔ Gbɔgbɔ Kɔkɔe, Hele
ŋu ɖom ɖe aɖeyeyedodo ƒe kpeɖodzi ŋu, alo kpotiti dzi-kple-anyi,
alo ɣlidodo ŋu.
106 Wogbe Nya la ƒe Gbe sue bɔkɔɔ ma. Nya mae alé wò mabimabie
ɖe aga le atitsoga gbɔ. Afimae wòle. Esiatae nyagblɔɖila vavãwo mele
mía si le hamea me egbe o, sigbe Agabo ene.

107 Esiatae, hame si li egbe la, bebli hafi wo—wodea bubu aɖeyeye
dodo ŋu ne ame aɖe le nu ƒom, elabena wose alakpatɔa kple
sreɖidzedze geɖe fũ, ʋuu womeganya esi nyo kple esi menyo le eme
o.
108 Gɔmeɖeɖe siwo nye ameblenyawo ko, ame aɖe le nya aɖe gblɔm
ko le esi wòse amekpɔkplɔ le eɖokui me ta. Menye gɔmeɖeɖe enye
ema o. Gɔmeɖeɖe; menye be amea ɖe natso aƒo nu kple aɖeɖeyeye,
ame bubu natso le minuti aɖewo megbe aɖe nya si wògblɔ la gɔme
o. Ne ameɖeka le nu ƒom la, evelia le egɔme ɖem le afima zi ɖeka,
anɔ egblɔm nya ɖe nya dzi, nyagbɔgblɔ ɖeka, nusianu ɖeka. Ame sia
ate ŋu anɔ nya gblɔm ɖi, gake ema menye gɔmeɖeɖe o. Wo dometɔ
aɖewo, gbe sia ƒomevi le nya aɖe tsɔm na, bubu sia si le megbe afisia
le nu bubu tsɔm na. Eye ɖewo agblɔ nyati ewo, bubu agblɔ nyati
blaatɔ̃ ɖe eyome, na gɔmeɖeɖe ɖeka.
109 Gɔmeɖeɖe gɔmee nye be “woagblɔ, nya ɖe nya nu.” Ne enye
Mawu ƒe Nya la, ele be wòava, nya ɖe nya dzi; fli ɖe fli dzi, fli ɖe fli
dzi. Nenemae wòle be Nya la nava.
110 Gake nukae míkpɔna? Aʋatsokaka sɔŋ! Eye wowɔ nenema, le
ɖoɖoa nu, le esi wòle be woanɔ kple Nya la la, woda eya ɖe anyigba
le afima. Kasia amea ɖe wɔ nenema ko la, woayɔe be Pentekoste. Eye
minya nusi dzɔna.
111 Ne dodokpɔ va la, le dodokpɔɣi la, ekema Nuku la dzea egɔme,
eɖea nusia fiana esie nye Nuku la kple esi menyee o la. Azɔ, meka
nusi dzɔ o la, Abraham nɔ anyi kple Nya la, ŋugbedodo la.
112 Gake egbe la ɖoɖowɔha mate ŋu awɔ ema o. Eye mi nɔviŋutsu
veviwo dome amesiwo le ɖoɖowɔha mawo me, mielɔ̃ ɖe dzi kpli wo
zi ɖeka pɛ o la, mienya afisi mieɖotae. Mia dometɔ nenie?
113 Nyemegblɔ be, le xɔ sia me azɔ o, ke ame nenie nɔ nye nusɔsrɔ̃
me, ame nenie nɔ anyi kplim, hegblɔ be, “Nɔviŋutsu Branham,
míenya be enye Nyateƒe. Gake ne wodo go le afisia ɖe, nuka wɔ ge
míala?”
114 Nɔviŋutsu, nuka wɔ ge míala? Miku ɖe Kalvaria ŋu, miku ɖe
ŋugbedodo la ŋu, miku ɖe atitsoga la ŋu, meka nusie o.
115 Eye le afima la, ame nyui aɖewo le wo si. Mikpɔea? Gake nusi
mele agbagba dzem be mawɔ la, enye be magblɔ be, numa le gege
ge godoo. Egena kokoko eye age ɣesiaɣi. Gake nua enye, èɖage alo
mege o la, kple Mawu la, tsɔ Mawu ƒe Nya kple Eƒe ŋugbedodo daɖi,
gbã. Wole Etsɔ ge ado wò kpɔe.
116 Àde asi agbalẽ te, be yeawɔ esia alo awɔ ema. Gɔ̃ hã ne egatsi tre
ɖe Nya la ŋu hã, àde asi ete kokoko. Enyo nenema. Le wò dzi me la,
ènya be mesɔ gbe o. Emae nye Gbe sue ma si gale nu ƒom, Nya ma.

Mewɔ yaa be míete ŋu le zɔ ɖem o, elabena esi nane dzɔ la tae. Èmã
ɖokuiwò ɖa tso Gbe sue bɔkɔɔ ma gbɔ. Èƒu du yi kaba akpa. Mawu
nɔ yɔwòm, gake èƒu du yi kaba akpa, elabena dziɖegbewo ɖe gbe,
dzikedzowo ke dzo, to la ʋuʋu.
117 Ema meʋã Eliya kura o, nyagblɔɖila ma. Enɔ Gbe ma dim, gbã.
Egblɔ be, “Madae ɖe afisia tututu.”
118 Ale ame geɖewo, egbe, dze dɔyɔyɔ takpekpewo gɔme,
ŋutilãmemewo le nusɔsɔkpɔwo me, nu ƒomeviwo katã, kpakple
seselelãme siwo medze le Mawu ƒe Nya me kpɔ gɔ̃ hã o. Ele teƒe.
Nuka wònye? Ele be míadzi ha ma, “Amesiwo kpɔa Aƒetɔ la sinu.
Na ɖokuibɔbɔm ɖe nye dada ɖa ne mayɔ Wò Ŋkɔ. Na malala, Aƒetɔ,
vaseɖe esi mase Gbe bɔbɔe miaa ma.” Eye Gbe ma lanye Ŋɔŋlɔa ƒe
Gbe. Aƒo nu pɛpɛpɛ asɔ kple Nya la. Amen. Esɔ gbe.
119 Míekpɔ Abraham esime wotsɔe, woyɔe vɔ megbe, Womã eɖokui
ɖa tso eƒe lɔlɔt̃ɔwo gbɔ, tso eƒe ƒomea gbɔ, tso eƒe aƒe gbɔ, eƒe
ƒometɔwo gbɔ, yi dzronyigba dzi. Le xɔse me la, ewɔ esia. Emegbe,
esi wòwɔe ta la, Mawu nae aʋatsotso, be wòaɖo kpe edzi be enye
Mawu ƒe vi, bena exɔ Ye dzi se elabena exɔ ŋugbedodo la dzi se. Ke
hã, mete ŋui o, mekpɔe le dzɔdzɔme nu o, gake eʋu, “Nusianu si tsi
tre ɖe Mawu ƒe Nya ŋu be enye alakpa.” Meka kpeɖodzi nenie do o
la, eganye alakpa kokoko.
120 Metsrina be magblɔ nya sia, gake ele nam be mawɔe. Mikpᴐ ɖa.
Ke ne mietsɔ nyɔnuwo la, magblɔe ɖe nu ɖeka aɖe si dze glalã la
ta, miate ŋu akpɔe, amesiwo gblɔna be yewoxɔ Gbɔgbɔ Kɔkɔe, eye
nudzeamewɔwɔ mele wo si sɔgbe be—be woagblẽ woƒe ɖa ɖi wòatsi o
la, nane gblẽ le afi aɖe. Nyɔnu si ado ŋutsuwu, eye wòadoe, evɔ Biblia
gblɔ be, “Enye ŋunyɔñu na—na Mawu, be nyɔnu nado ŋutsuwu.” Ke
evɔ miele gbɔgblɔm be Gbɔgbɔ Kɔkɔe la le yewo si eye hafi miewɔna
nenema?
121 Meƒo nu tso eŋu gbeɖeka le Oregon. Nyɔnu aɖe ŋlɔ lɛta lẽgbe
gã aɖe nam. Egblɔ be “Nɔviŋutsu Branham, subɔsubɔdɔ wɔnuku aɖe
le asiwò, gake kakaɖedzitɔe la èle egblẽm.” Ebe, “Azɔ, ekae kuɖe…”
Ebe, “ Medoa kakplawu yesiaɣi.” Egblɔ be, “Ekae kuɖe eŋu be ne èdo
go yi abɔ me be nagbe nanewo le—le abɔ me, eye nàdo awu legbe.
Ðee mèsusu be enyakpɔ wu ne èdo kakplawu tsɔwu alesi wòanɔ oa,
alo dungari, esi wònye ko, tsɔwu be nàdo awu legbe oa?” Eye wògblɔ
be, “Kpɔ ɖa, medoa sɔ yia towo dzi kple ŋutsuviwo ne woyina nyiwo
kplɔ ge aƒo ƒu, ke,” ebe, “meva ɖona nutoa ɖewo me afisi muwo
le.” Egblɔ be, “Azɔ, ne medo a—awu legbe la, woaɖum. Ne medo
kakplawu la, womeɖea fu nam o.”

122 Megblɔ be, “Ema le tsɛ wu lãdetsi si woƒo kple koklo dɔwui ƒe
vɔvɔli. Nublanuikpɔkpɔ! Mawu ƒe Nya ɖeka pɛ hã mele esi kuɖe eŋu
o. Ema nye wò ŋutɔ wò susu.”
123 Mawu gblɔ be, “Nya ɖesiaɖe nanye alakpa, eye Ye tɔ nanye
nyateƒe.” Srɔñye doa awu. Eɖea gbe le abɔ me. Kuxi aɖeke mele ema
ŋu nɛ o. Eye, aleke wòɖale o, nyɔnu meɖo naneke awɔ le ŋutsuwo ƒe
hatsotso me le egodo afima, anɔ nyiwo kplɔm o, aleke kee hã. Ele be
wòanɔ dzodoƒe afisi dze nɛ. Ele teƒe.
124 Ɖeko wole didim be woakpɔ taflatsedodo aɖe, gake ɖeke meli o.
Mawu ƒe Nya la me kɔ, eye nyɔnu si wodzi tso Mawu ƒe Gbɔgbɔ me
la…Eye ŋutsu si wodzi tso Mawu ƒe Gbɔgbɔ me la maɖe asi le srɔã
ŋu wòawɔ nenema o. Nuka Wògblɔ? “Ne ekpa eƒe ɖa la, edo ŋukpe
eƒe ta.” Eye srɔã enye eƒe ta. Enye ŋukpedoamela.
125 Anyo be mazi ɖoɖoe. Esɔ gbe. Azɔ, mikpɔea, mikpɔea, ema su.
Mienya nusi gblɔm mele.
126 Nyemegblɔe le vɔɖ̃inyenye me o. Ne megblɔe le vɔɖ̃inyenye me
la, Mawu kpɔ nublanui na nye dzi wɔnuvɔ̃ la; na mayi klo dzi le
vɔsamlekpui sia gbɔ afisia, atrɔ dzime.
127 Mele egblɔm elabena, xɔñyewo, melɔ̃ mi. Eye mele agbagba dzem
be magblɔ nusi nye nyateƒe la na mi, eye eyae nye Mawu ƒe Nya. Ele
be míase Mawu ƒe Gbe sue ma, be míadzidze mia ɖokui kple Nya la.
Míele dodokpɔɣi me tom. Aleluya!
128 Miede dzesii be ne dodokpɔɣi ma va megbe la, hehenana ŋutsuvi
ma si wodzi ɖe kɔmahatsɔŋkɔ ƒe ƒome la mea? Ne enɔ te ɖe dodokpɔa
nu eye wòkpɔtɔ nɔ fofoa ƒe didi nu la, emegbe wotsɔa ŋutsuvi ma
akplɔe do go eye wodoa awu nɛ, eye emegbe wowɔa kɔnua nɛ. Eye
ɣemaɣie wotsɔa ŋutsuvi la dea ƒome si me wodzii le la me.
129 Emae nye kuxi si le míaƒe Pentekosteawo ŋu egbe. Woati kpo
tso afii dze afima ko, eye míaƒe ɖoɖowɔhawo hea wo yia afisia kple
afima. Womenɔa anyi kple Nya la o.
130 Ne mianɔ anyi kple Nya la, ekema Mawu, si kpɔ nu la be, “Ne
miele Menye, eye Nye Nya le mia me la,” Etɔ la, Mate ŋu agbe nu
le Egbɔ o, Eƒe Nyae Wònye. Emegbe ɣeyiɣi aɖe ava, ɣeaɖeɣi, esime
woaɖe wò ado goe atsɔ wò ɖo aga, eye woana wò nane si nye nu
vavã, aleluya, Mawu Ŋusẽkatãtɔ ƒe ŋusẽ.
131 Wònye, Mawu le Viawo lalam, gake ɖeko womete ŋu ɖona ɖe fli
me, ne wova ɖo dodokpɔ ƒe yeɣiyi ma me o. Ɖe mialɔ̃ axɔea? “Enyo,
hame la ava ɖem do goe.” Esɔ gbe. Yee ma. Ekema, heyi. Ema menye
Abraham ƒe Nuku o. Abraham ƒe Nuku mewɔa nu nenema o.

132 Abraham ƒe Nuku! Azɔ, meka nusi va tsi tre ɖe Abraham ŋu o la,
etɔ te kple ŋugbedodo ƒe Nya ma tututu, ɖeko wòtɔ te kplii. Meka
nusi dzɔ ɖe wo kple Sara dzi, nusi dzɔ ɖe ame bubuwo dzi o, ame
vovovowo dzi o la, ɖesiaɖe o la, ebui abe ɖe meli o ene. Ekpɔ nu,
exɔe se be yeate ŋu akpɔ ŋugbedodo la, elabena Mawu do eƒe ŋugbe
nɛ, ke eya katã koe ku ɖe eŋu. Mawu ƒe Nya, si nɔ eyama me tututu
lae.
133 Emegbe Ewɔ dodokpɔ mlɔetɔ ma nɛ. “Manae teƒe eve, adoe
akpɔ.” Azɔ, edzi vi xoxo. Ekpɔe be ema su ye si. “Ke azɔ magblɔ nɛ
be, ‘Kplɔ ŋutsuvi ma yi to dzi afima eye nàwui.’ Eye na viŋutsu ma,
ne wòkpɔe vɔ be…Ðe wòle ŋutsuvi ma wu gea? Madoe akpɔ azɔ.”
134 Abraham, wɔ nuteƒe na Nya la! Aleke, esime miexɔ ŋugbedodo
la, aleke wɔ ge miala atɔ te numa?
135 “Aleke—aleke nète ŋu—aleke nàte ŋu kpɔ mɔ gbeɖe be yeava
nye dukɔwo fofo, evɔ wòe nye si xɔ ƒe alafa ɖeka kple wuiatɔ̃ fifia?”
Isak sue la, xɔ abe ƒe wuiene, wuiatɔ̃ ene. “Aleke wɔ ge nàla anye
dukɔwo fofo esime èxɔ ƒe alafa ɖeka kple wuiatɔ,̃ viwò ɖeka kolia lae
nye esi, ke nèle kpeɖodzinu ɖeka kolia si le asiwò la dome gblẽ gea?”
Amen.
136 “Aleke mele ewɔ gee ne medo le nye ɖoɖowɔha la me? Aleke
mele ewɔ gee ne mewɔ esia?” Oo, miɖo to Gbe sue bɔkɔɔ ma eye
miava Nya la gbɔ, Nya la.
137 Nàgblɔ be, “Mese gbe aɖe si gblɔ esia nam.” Ne etsi tre ɖe Nya la
ŋu la, menye Mawu ƒe Gbe ye o. Mawu ƒe Gbe wɔa ɖeka kple Nya la.
138 Emegbe Abraham zɔ te ɖe Gbe la ŋu tututu, heyi Mawu ƒe Gbe,
sue bɔkɔɔ la gbɔ, le Mawu ƒe Nya nu la, ele be wòaɖe ye ŋutɔ via ƒe
agbe ɖa.
139 Egblɔ be, “Mègaka asi eŋu o, Abraham. Menya be Èlɔm̃ azɔ.
Eye amesiwo katã ava le megbewò la, aleluya, amesiwo katã ava
le megbewò, siwo alɔ̃ axɔ Nye Nya la, anye wò Nuku, eye le afima la
atsɔ futɔ la ƒe agbo anyi domee.”
140 Adzrom be ɣeyiɣi nanɔ asinye be magblɔ nya ɖe na mi si dzɔ
ŋkeke ʋeea ɖewo va yi, mikpɔea, eku ɖe nusi dzɔ la ŋu. Oo, míatɔwo!
141 “Atsɔ futɔ la ƒe agbo anyi domee; wò Nuku si ava le megbewò.
Abraham, woayra amesi ayra wò, eye woaƒo fi ade amesi aƒo fi ade
wò.” Yesu gblɔ be, “Anyo wu be woatsɔ te aku kɔ na wò, eye woatsɔ
wò aƒu gbe ɖe atsiaƒu ƒe gogloƒe.”
142 Ke ɖoɖowɔha siawo siwo nyãna mawuvɔl̃a mawo, le esi wotsi
tre na Nyateƒe la, Nya la, kple Gbɔgbɔ la kple Mawu ƒe ŋusẽ la

ta, eye wotɔ te kple Nya la, miekpɔ nusi dzɔa? Wotsɔ mi nyrɔ̃ ɖe
nuŋlɔbetsiaƒu la me.
143 “Anyo wu be woatsɔ te ma aku kɔ na wò, eye woatsɔ wò aƒu
gbe ɖe atsiaƒu ƒe gogloƒe, tsɔwu be nàɖia Amesiamina siawo ƒe suetɔ
gɔ̃ hã nu.” Amekawo wonye? Abraham ƒe Nuku siwo nɔ anyi kple
ŋugbedodo Nya la.
144 Míaƒe hamea ɖewo ɖo teƒe aɖe si wogbe nu le egbɔ, wogbe nu le
Mawume dɔyɔyɔ gbɔ, womegale edim le woƒe hamea me azɔ o. Ele
teƒe. Míaƒe Pentekoste ɖoɖowɔhawo megale Mawume dɔyɔyɔ dim azɔ
o. Nuka wònye? Ɖe miekpɔ alesi abosam wɔ dɔe oa? Eva ɖo afima
hegblɔ nya vlo aɖewo nenema. Eye wonye agbalẽnyalawo ko hele
bubum be yewonye gbɔgbɔmemewo, eye woakpɔ numa, agblɔ be,
“Kpɔ ema ɖa. Kpɔ ema ɖa.” Nyemele ekpɔm o.
145 Ne Abraham ƒe Nuku nènye la, àkpɔ Mawu ƒe ŋugbedodo dzi,
nusi Mawu gblɔ be yeawɔ kuɖe eŋu. Nenemae. Abraham ƒe Nuku,
míekpɔna ŋugbedodo la dzi. Nyemetsɔ le eme ame nenie dze anyi ɖe
go sia me kple nenie dze anyi go kemɛ me o. Ŋugbedodo la gakpɔtɔ
nye nyateƒe.
146 Ele be nàto dodokpɔ mawo me. Mikpɔea? Ɛ.̃ Abraham, wodoe kpɔ
gbã, eye emegbe wotre enu, emegbe wodo ŋugbe nɛ be “eƒe Nuku la
atsɔ futɔ la ƒe agbo anyi domee.” Melɔ̃ esia. Ekema, woatsɔ woƒe futɔ
ƒe agbowo anyi domee ne wodo wo kpɔ vɔ megbe.
147 Nusi le eme enye be, míete ŋu nɔa te ɖe dodokpɔ nu o. Susu
lae ma eyata míaƒe ɖoɖowɔhawo mete ŋu nɔa te ɖe dodokpɔ nu o.
Nua menye Mawu ƒe lɔlɔñu o. Nua nye be, Mawu yrae, gake menye
Mawu ƒe lɔlɔñu o. Elabena, mikpɔea, amewo ƒe hatsotso blibo ɖeka
le mia si le afisia siwo likɔ susuwo ɖi zã, eye wotsɔa wo ƒoƒu hedaa
asi ɖe esi wokpɔ be enyo wu la dzi. Wo dometɔa ɖewo gblɔna be,
“Amesia nye ame gãa ɖe. Màte ŋu agbe eƒe nya o.” Enyo, nenema
kee woɖo Katoliko hameae, nu ɖeka ma ke, ɖe xɔsetɔ agbalẽnyalawo
ƒe hatsotso aɖe dzi. Agbalẽnyalawo, wokpɔa eme, hetsɔnɛ sɔ kple
ɣeyiɣiawo. Miate ŋu awɔ nenema o. Nu bubu ɖesiaɖe nye alakpa
negbe Mawu ƒe Nya ko.
148 Abraham mekpɔ naneke dzi o negbe Mawu ƒe ŋugbedodo la ko.
Meka nusi wònye o la, enɔ anyi kple Mawu ƒe ŋugbedodo.
149 Ekema numa tae míekpɔnɛ sɔgbɔ o. Ɖoɖowɔha mate ŋu atsɔ futɔ
ƒe agbo anyi domee o. Susu siwo trɔna sɔ gbɔ le eme afima akpa.
150 Ame ɖekaɖesiaɖe wòle be wòatsɔ futɔ ƒe agbo anyi domee. Nàte
ŋu awɔe ne èdii. Ɛ,̃ amegã.
151 Mina míalé ŋku ɖe ʋee aɖewo ŋu, minuti ʋee aɖewo, akpɔ ɖa be
wonɔ Ŋɔŋlɔa la me mahã.

152 Azɔ, ɣeyiɣi aɖe va me le Babilon esime wo—woli legba aɖe,
Katoliko-hamea ƒe kpɔɖeŋu nyui aɖe, eye amesiwo katã mede ta
agu na legba ma o la, woafiã wo le kpodzo me. Azɔ, aɖikadodo aɖe
wònye, nenye be woanɔ te, esime Mawu gblɔ be, “Mawu bubu aɖeke
meganɔ asiwò le ŋgɔ Nye o, eye mègawɔ naneke ƒe legbaa ɖeke o.”
Eyae nye nusi Mawu gblɔ. Aɖikadodo la va.
153 Israël ƒe ame susɔeawo katã ge dze mɔã me. Eye esime kpẽ la ɖi,
eye sa—saŋkugawo ɖi, eye dze—dzewo ƒe gbe ɖi la, tsyo, wo katã
wode ta gu le legba sia ŋgɔ.
154 Gake ame etɔ̃ le wo dome gblɔ bena, “Kura koŋ o.” Wose Gbe
sue bɔkɔɔ ma, eye woɖo ɖe Nya la ƒe fli me. Nuka wowɔ? Wonɔ anyi
kple Nya la.
155 Eye emegbe la, wo—wo—wogblɔ be, “Ne miewɔe o la…Mígana
mi mɔnukpɔkpɔ bubu, alo míatsɔ mi ƒu gbe ɖe kpodzo bibi la me.”
156 Wogblɔ be, “Míaƒe Mawu ate ŋu aɖe mí tso kpodzo bibi ma me.”
[Nyaƒoka la ɖi ƒuƒlu—Tala.] “Gake, aleke kee hã, míanɔ anyi kple
Nya la.”
157 Azɔ, nɔviŋutsu, ekae kuɖe wò ya ŋu? “Nuka nyea mawɔ,
Nɔviŋutsu Branham?” Nɔ anyi kple Nya la. Nɔ anyi kple ŋugbedodo
la. “Nye hame la katã adzo le gbɔnye.” Nɔ anyi kple ŋugbedodo la.
Ele be amewo woabu, adzo ayi gbeɖeka, alekeke hã. Gake, Mawu
madzo o. Nɔ anyi kple ŋugbedodo la. “Enyo, magblɔe na wò, woaƒom
ƒu gbe.” Nɔ anyi kple ŋugbedodo la, nenema ko. Nɔ anyi kple
ŋugbedodo la tututu. Azɔ, ne nàte ŋu anɔ anyi kple ŋugbedodo la
anɔ afima la, ekema nɔ tututu kpakpli wo.
158 Minɔ kadede me kple amesiame. Gake Azɔ le afii la, azɔ, màɖu dzi
gbeɖe to mɔ bubu dzi o negbe ɖe èle nɔvikadede me kple amesiame.
Ele godoo be nànɔe. Azɔ, ne wogblẽ ŋutɔ, wozu makɔmakɔ la, ekema
nɔ adzɔge le eŋu. Esia le teƒe. Mègage ɖe futɔa ƒe anyigba dzi o.
Gake zi alesi nèle agbagba dzem be nàɖe nɔviwò ko la, esia tovovo.
Mikpɔea?
159 Azɔ le ŋku ɖe eŋu, gake màte ŋu aɖu ɖoɖowɔha ƒe nukpɔsusu
dzi gbeɖe o, ame ɖeka, gbeɖe, amegã, esime, wònye be woɖo woƒe
se anyi, “Míexɔ esia dzi se,” etɔ. Ne èŋlɔ wò nufiafia daɖi, “Míexɔ esia
se,” gbɔṽie, ema ato vo. Tɔtɔdzesi fia be, “Míexɔ esia se, eye ele be
nàva esia gbɔ ade asi agbalẽ sia te, alo la etɔ ɖe afima.”
160 Gake ne ègblɔ be, “Míexɔ esia se,” gbɔṽie, “kple alesinu míate ŋu
asrɔ̃ nu tso Mawu gbɔ. Míeʋu mɔ daɖi na Gbɔgbɔ Kɔkɔe,” ekema èle
edzi yim, nɔviŋutsu. Ẽ. Ema ya ato vovo azɔ.
161 Gake, èkpɔa, ne èna woŋlɔe kple tɔtɔdzesi, eye Mawu na nane,
alo bubu va, si ɖe fia be enye Eƒe Nya la, Nyateƒe la, màgate ŋu aɖe

zɔ o, elabena eɖo “tɔtɔdzesi.” Ema wu enu. Afimae Lutheranwo ku
le. Afimae Methodistetɔwo ku le. Afimae Baptistetɔwo ku le. Afimae
Presbiteriantɔwo ku le. Eye afimae Pentekosteawo le kukum le. Ele
teƒe. Ele teƒe. Woku le afima tututu, mikpɔea, elabena woŋlɔe vɔ
xoxo. Naneke meli—nàte ŋu atsɔ akpe ɖe eŋu alo aɖe le eme o. Ele—
ele afima. Nenemae miaƒe nufiafia le.
162 Lutherantɔ mate ŋu axɔ kɔkɔewɔwɔ o. Gbeɖe, amegã. Egblɔe tɔ
be, “Ame dzɔdzɔe anɔ agbe le xɔse me.” Menye Martin Luta o; ke
hatsotso ma si dze eyome lae. Ele teƒe.
163 Menye John Wesley o; ke hatsotso si dze eyome lae. Ele teƒe.

Menye Kalvin o; ke hatsotso si dze eyomee.
164 Menye John Smith tso Baptist hamea mee o, eya si do gbe ɖa
vevie, le zãtiƒe, vaseɖe esi eƒe ŋkuwo te hetre, ɖe eƒe hamea ta; eye
wòle be srɔã nakplɔe yi ado nu nɛ kple nuɖugatsi, le kplɔ̃ ŋuti afima.
Menye eyae o; gake Baptistetɔwo ƒe ha sia si va le eyomee, habɔbɔ si
va ɖe emegbe.

Menye Alexander Campbell o; ke boŋ amesiwo dze eyomee.
165 Menye pentekoste ƒe zɔɖeɖe si va le gɔmedzedzea me o, amesiwo
wɔ nuwo katã hamenue, hedea ha kple amesiame o; ke amehatsotso
siwo va gblɔ be, “O. Míenye esia, eye míenye esia. Eye esiawo nye
nyawo, ke eyae ma!” (“Womã wo ɖokuiwo ɖa, sigbe amesiwo si
Xɔse mele o.”) Esɔ gbe. Numa gbɔe wòtso. Afimae nu vɔɖ̃ia le. Amen.
Mekpɔ ɖokuinye subɔlae, ŋdi sia.
166 Hebri-viawo, esime wonɔ te ɖe dodokpɔa nu vɔ la, ne woanɔ
anyi kple ŋugbedodo Nya la, loo womanɔ anyi kplii o, woda wo ɖe
dodokpɔ ŋgɔ. Ke nuka wowɔ? Wotsɔ futɔ ƒe agbo nyi domee. Amen.
Nukaŋutie? Wotɔ te ɖe Nya la dzi.

Nɔ anyi kple Nya la, Mawu ƒe Gbe ma si ƒo nu na wò.
167 Azɔ, susuwo katã gblɔ be, “Azɔ, kpɔ ɖa. Babilon, mewɔ naneke
o. Elabena, míawo, ne míede ta agu na legba sia la, Mawu ye subɔm
míele, alekekee hã. Enyo, ne míewɔe alea la, aleae míedi be yeafia.”

Wɔe alesi Mawu gblɔ.
168 Nukae adzɔ nenye be Mawu gblɔ be, “Mose, ɖe wò atokotawo,
Mose. Èle anyigba kɔkɔe dzi.”
169 Ke eya gblɔ be, “Akpe na Wò, Aƒetɔ. Mexɔ Dziwò se vavã.
Ɖe maɖe nye kuku, ɖe eteƒe ko. Esesẽ nam akpa be matu nye
atokotakawo.” Uh-huh. Huh! Madze edzi gbeɖe o.

Ebe, “Atokota.” Megblɔ be “kuku o.” Esɔ gbe.

170 Ele be miava, nusi Mawu gblɔ dzi, fli ɖe fli dzi, eye miaɖo ɖe fli
me kple Eƒe Nya.
171 Azɔ, esi woto dodokpɔ me vɔ la, wotsɔ dzo si nye futɔ la ƒe agbo
la nyi domee. Wova kpɔe, esime woyi ɖe kekeke nuwuwu, henɔ te
ɖe Mawu ƒe Nya dzi la, wotsɔ agbo la nyi domee. Ele teƒe. Emegbe
hafie…
172 Daniel. Gbeƒãɖeɖe aɖe do go, si te Media-Persiatɔwo de asi, si ŋu
tɔtrɔ mele o, be, “Ne amea ɖe do gbe ɖa na mawu bubu la, woatsɔe
aƒu gbe ɖe dzatawo ƒe do me.” Eye Daniel nya bena Mawu ƒe Nya
la enye be, woado gbe ɖa na Eya ɖeka, eyata ɖeko wòʋu fesreawo
hedo gbe ɖa alekee hã. Azɔ, meyi megbe le dzogoe aɖe me o. Eʋu
fesreawo ɖo ɖe gbedoxɔ la gbɔ. Ŋu kpee le eŋu o.
173 Eye míedi be míawɔ míaƒe mawusubɔsubɔ le Kwasiɖagbe, eye
Memleɖagbe míawɔ nu bubu o. Alo, axɔ nu ɖeka dzi se le míaƒe dzi
me, aɖo ame gbɔ ko agblɔ be, “Enyo, nyemenya o. Ɛ̃ ɖe, mesusu be
tɔwò dzɔ.” Nye nusi nènye. Ne menyee o la, dzo le nyagbɔti dzi, dzo
le hamea me. Esia le teƒe. Elabena, ènye agbaɖuɖu na woa kple eve.
Nɔ alesi nèle. Gblɔ nusi dzi nèxɔ se, ekema naneke meli si ta nàhe yi
megbe o. Èle tsitre tututu ɖe nusi nye nyateƒe dzi. Amesiame nya wò
amadedewo. Amewo akpɔ ŋudzedze le ŋuwò, ame ɖesiaɖe.
174 Nyɔnua ɖe ate ŋu anyrã wu nusianu. Ate ŋu adzɔtsu, alolo,
atukui, aɖiku, ɖa yibɔtɔ, ŋku hẽ, ŋku blɔ, ŋku liti; ɖeka, anɔ aleke,
eye ekemɛa anɔ nenema. Gake ne nyɔnu ma le dzadzɛ, nye aƒenɔ la,
ŋutsua ɖeke mele dukɔa me si maɖe kuku le ta na ema tɔgbe o, ne
ŋutsunyenye via ɖe le eme la. Ele teƒe. Elabena, nyɔnua ɖe—ɖe nusi
wònye la ɖe go, eye ŋutsuwo kpɔa ŋudzedze le eŋu.
175 Nenema ke Mawu akpɔ ŋudzedze le amea ɖe si anye nusi wònye
la ŋu, alo amesiwo ʋua Kristosubɔsubɔ me la. Mina míanye Kristotɔ,
si yɔ fũ kple Gbɔgbɔ Kɔkɔe, kple Mawu ƒe Nya, alo la míaŋlɔe be.
Ele teƒe. Elabena, ne menye nenema o la, èzu alakpanuwɔla, eye èle
agbe bubu nɔm. Eye amewo kpɔa wò èƒua du le afii ayi ɣeɖuƒewo,
eye ano atama, kple nu mawo tɔgbe, evɔ gale gbɔgblɔm be yenye
Kristotɔ, ekema, mikpɔea, ètsɔ nukikli da ɖe ame bubuwo ƒe mɔ dzi.
176 Mikpɔ mi nyɔnuwo ɖa, ɣeaɖewoɣi, alesi wokpaa woƒe ɖa kple
alesi wodoa awue hewɔa nue anɔ awu tukui xoxoe siawo me, sigbe
bolobolo wotre ene alo nane, anɔ yiyim le mɔ dzi le mɔdodo dzi, anɔ
tsa ɖim, afɔkpakɔkɔe si dedzi abe ema ene anɔ nyenyẽm le mɔ dzi. Ðe
ema nye pentekostea? Emegbe ha—hame bubuwo gblɔna be, “Wotɔa
asi akɔ be nane le yewo si evɔ mele wo si o.”
177 Wotre nuwò eye wode dzesi wò kple Gbɔgbɔ Kɔkɔe. Mele
ɣeɖuƒexɔ me zã sia me heku ɖe ŋutsu aɖe ƒe abɔwo me o, amesi

menye srɔw̃ò o; eye zã si kplɔe ɖo la, nàgbɔ va hamea me aɖu ɣe ƒo
xlã afiwo katã. Ema menye pentekoste o. Ema nye alakpanuwɔwɔ.
Enye ɖiƒoƒo.
178 Nyemele egblɔm na miawo kakaka o. Gake, miade dzesii be,
nyaƒoka siawo si wowɔ le afisia la woyina xexeame katã, eyata ɖeko
meɖea gbeƒã abe na xexeame katã ene. Ne mese le menye be Mawu
gblɔ be, “Gblɔ nyaa ɖe la,” ɖeko megblɔnɛ, elabena nyemenya afisi
wòyina o. Ema le Egbɔ be wòakpɔ ema gbɔ. Nɔ anyi kple Nya la ko.
Ele teƒe. Esɔ gbe.
179 Ao, Daniel mele ta bɔbɔ ge ɖe woƒe gbeƒãɖeɖea te o, woɖanyae
le ɖoɖowɔhaa me alo womenyae o. Enɔ fresẽ nu tututu, eye wònɔ
anyi kple Mawu ƒe Nya. Ŋu mekpee le Eŋu o.
180 Nukae dzɔ? Wotsɔe ƒu gbe ɖe dzatawo ƒe do me, gake etsɔ
dzatawo ƒe do la ƒe agbowo nyi domee. Nukaŋutie? Ŋutikɔkɔe!
Elabena Mawu gblɔ eƒe…“Wò Nuku la atsɔ futɔ ƒe agbo anyi domee.”
Nuka ke futɔ la nye la, exɔ agbo la. Oo, zi nenie míate ŋu…?
181 Mikpɔ Mose ɖa, edze Mawu ƒe sededewo yome, eyi ɖe Egipte,
ewɔ abe nu ɖesiaɖe tsi tsitre ɖe eŋu ene. Ekpɔ amesrɔl̃aa ɖewo siwoe
yi kplii. Eyi kple dzesi evea—aɖewo be wòatsɔ fia be, wodɔ ye ɖa.
Etsɔ da ƒu gbe ɖe anyigba, kple bubuawo nenema.
182 Eye amesrɔl̃awo va do, wotsɔ wo tɔwo ƒu gbe ɖe anyigba. Nuka
wòate ŋu awɔ? Naneke o. Mawu megblɔ nɛ be wole numa wɔ ge
kura o. Edi be yeado Mose kpɔ. Eyae nye Amesi ɖe mɔ na Yane kple
Yambre be woatsɔ woƒe dawo ƒu gbe, alo woƒe atizɔti la ƒu gbe.
183 Ale Mose tsi tre ɖe dɔdeasi la ƒe fli me. Etsɔ eƒe atizɔti la ƒu gbe.
Etrɔ zu da. Egblɔ be, “Kpɔ numa ɖa, Farao. Eyae nye nusi nye Aƒetɔ
gblɔ nam be mava, wɔ le ŋku wò me.”
184 Farao gblɔ be, “Miva afii, Yambre kple Yane.” Wotsɔ woƒe
atikplɔwo ƒu gbe ɖe anyigba. Wotrɔ zu dawo, nuka Mose wɔ.
185 Eƒe mo biã? O, amegã. Egaxɔe se kokoko be Mawu dɔ ye. Enɔ
anyi kple ŋugbedodo ma. Ke nukae dzɔ?
186 Emae nye ne èle wò takpekpe aɖewo me. Wò mo ate ŋu atrɔ abiã,
vie. Nɔ anyi kple Nya la.
187 Nukae dzɔ? Enumake ko la, Mose ƒe gletsu gã la te va hetsɔ wo
mi. Mawu ɖo kpe dzi. Le eƒe dodokpɔ la megbe, egblɔ be, “Medi be,
to dzesi sia dzi, nàɖe asi le ɖeviawo ŋu woadzo yi afima. Medi be
nàgbugbɔ wo ɖo ɖe wo de, afisi nye wo tɔ. Mawu ɖi va afisia gblɔ
be, yedɔm ɖe afisia be maɖe ga wo. Medi be woagbugbɔ yi aƒe.” Etsɔ
numa ƒu gbe ɖe anyigba le afima.

188 Oo, dodokpɔ va. Mose, nuka wɔ ge nàla, agbugbɔ ɖe megbe, azɔ
dzo, agblɔ be, “Enyo, ate ŋu anye be ɖee meda vo”? Gbeɖe, amegã.

Mose tsi tre ɖe afima tututu, “Mawu de dɔ sia asi nɛ.” Ŋutikɔkɔe!
189 Ne Mawu gblɔ nane la, nɔ anyi Kplii. Meka nusi adzɔ o, nɔ anyi
Kplii. Ne woɖe wò do goe hegblɔ be, “Mímagawɔ dɔ kplii wò o,
mímawɔ esia o la,” nɔ anyi Kplii.
190 Mose nɔ anyi kpakplii tututu. Nukae dzɔ? Etsɔ eƒe futɔ ƒe agbo
nyi domee. Aleluya. Abosam gblɔ be, “Makeke Ƒu kuku la ɖe ŋgɔwò,”
gake mɔ ʋu ɖe eme. Womagate ŋu alé wo ɖe Egipte woadidi fũ o.
Etsɔ futɔ ƒe agbo nyi domee. Nukaŋutie? Elabena enɔ anyi kple dɔdɔ
si Mawu nae la. Mawu ƒe sededewo, enɔ anyi kple Mawu ƒe Nya eye
wòtsɔ futɔ ƒe agbowo nyi domee.
191 Yosua, esime wòto dodokpɔ me vɔ megbe. Eyi ɖe afima,
ɖewomahĩ, eye wòƒu tsi tso Yordan, eya kple Kaleb, kple ŋkutsalawo.
Esi wòtrɔ tso Yordan nu gbɔ la, wova ɖo Kades-Barnea. Eye wo katã
gblɔ be, “Oo, ne míedze egɔme la, ema akaka míaƒe ɖoɖowɔhawo
keŋkeŋ. Ɖeko míate ŋu age ɖe me o.”
192 Gbɔgbɔ ma meku o. “Oo, míate ŋu axɔ Ema o. Ne míefia Numa
míaƒe amewo la, nuka míawɔ? Ele be míanyã subɔlawo ƒe afã kloe,
le hamea me, ado goe. Woɖe srɔ̃ zi eve, zi etɔ.̃ Nukae míawɔ? Mí,
nukaŋutie, ne míegblɔ na míaƒe nyɔnuwo be ele be ɖa legbe nanɔ wo
si la, minya nusi woawɔ? Woadzo le hamea me. Ke nukae míawɔ?
Nukaŋutie, ɖeko woabu mí be míenye tsigadzitɔwo.” Yesu hã, nye
tsigadzitɔ. “Míate ŋu awɔ ema o. Míate ŋu awɔ ema o. Ekpe wu mí.”
193 Minya nusi xɔsetɔ liƒodzisẽla va zuna. Hebritɔwo, ta 6 lia, ɖe
ema gɔme. “Amesiwo me woklẽ ɖo kpɔ, eye wozu Gbɔgbɔ Kɔkɔe ƒe
gomekpɔlawo, hafi wogade megbe la, esẽ be woagawɔe yeye ake.”
Eva keke liƒo ma dzi ke egbe be yematso me ayi o, nuae ma, egbe be
yemaxɔe se blibo o.
194 Elabena, nuka Kaleb wɔ? Nuka Yosua wɔ? Egblɔ be, “Míesu te
glo be míaxɔe.” Nukaŋutie? Wonɔ anyi kple nusi ŋugbe Mawu do la.
195 Nukaŋutie, wogblɔ be, ame bubuwo gblɔ be, “Enyo, wonye ame
dzɔtsuwo. Wotu gliwo ƒo xlã wo ɖokui. Wole ale. Tsyo, míate ŋu aka
wo ŋu, le mɔ aɖeke nu o.”
196 Yosua gblɔ be, “Míesu te glo be míawɔe. Midze eme, mi
amesiawo! Mizi ɖoɖoe! Minɔ anyi!” Amen.
197 Megblɔ na mi be, xɔse nye nu gãa dzɔtsu aɖe, ne wotui ɖe Mawu
ƒe Nya dzi. Mevɔña ɣemaɣi o. Xɔse to fu ɖe akɔta, abɔlotoe kakoowo.
Egblɔna be, “Zi ɖoɖoe!” Nu bubu ɖesiaɖe sina ɖabena ɖe dzogoe me,



EYE WÒ NUKU LA ATSƆ EƑE FUTƆ ƑE AGBO ANYI DOMEE 27

ele teƒe, ne Mawu ƒo nu. “Ne miele Menye, eye Nye Nyawo le mia
me la, migblɔ nusi miedi la.” Yee ma. Oo, melɔ̃ esia. Hum!

Gbɔgbɔvɔw̃o dzoa nyanyanya, eye nuvɔw̃ɔlawo
nyɔña;

Yehowa dzixɔse naa nusianu ʋuʋuna.
198 Aleke xɔse ate ŋu anɔ asiwò ne ènya be yemewɔ dɔ, yemezɔ le
Eƒe Nya me o, ne ènya be nanewo le afima si wòle be nàgblɔ eye
mègblɔe oa? Nanewo le afima si wòle be nàfia eye mèfiae o. Nanewo
le afima si màte ŋu aɖe gblɔ o, ke aleke xɔse ate ŋu anɔ asiwò ne
ènya be yeda vo?
199 “Ne míaƒe dziwo mebu fɔ mí o la.” Yee ma. Yee ma. Gake nɔ
anyi kple Nya ma, afisi naneke mebu fɔ wò le o. “Fɔbubua ɖeke meli
na amesiwo le Kristo Yesu me o, amesiwo zɔna menye le ŋutilã la
me o ke boŋ le Gbɔgbɔ la me.” Gbɔgbɔ la kplɔa ame kple Nya la,
elabena Nya la me koe Gbɔgbɔ la ate ŋu ado le, elabena Eƒe Nya la nye
Gbɔgbɔ. Eye Eya ɖeka koe ate ŋu…Mawu ƒe Gbɔgbɔ vavã la Mawu
ƒe Nya la ɖeɖeko wòate ŋu agblɔ. Oo, míatɔwo! Míatɔwo, míatɔwo!

Te ɖa, xexeame. Satana, dzo le mía gbɔ.
200 Mègavɔ̃ be nàgblɔ na to sia be, “Te ɖa o.” Gblɔe. Nɔ afima, nàkpɔe
wòakaka. Ele teƒe.
201 Gake ne fɔbubu aɖe le mewò afima la, anyo wu—anyo wu be
nànɔ anyi kpoo. Ðeko èle nu ƒom blobloblo. Mèle nyateƒe gblɔm o.
Mèle nusi dze be nàgblɔ la gblɔm o. Ele teƒe.
202 Míekpɔe emegbe be esi Yosua to dodokpɔ ma me vɔ la, ekpɔ
kpeɖodzi be anyigba la nyo, eye wòtsi tre ɖe Kades-Barnea afima
hetsɔ nya ɖe wo katã ŋu, gblɔ be, “Míesu te glo be míaxɔe. Míate ŋu
axɔe.” Nukae nye susua? Atso eme yi.
203 Nukae nye Mose ƒe susu? “Yeafia dzesi sia akplɔ ɖeviawo do goe.”
Eye edze abe ekpɔ gege ene. Gake enɔ anyi kple Nya la, eye Tsiaƒu
kuku la ƒe agbo mete ŋu lée ɖi o. Ezɔ to eme tẽ. Etsɔ futɔ ƒe agbo nyi
domee.
204 Yosua, nɔ Mawu ƒe ŋugbedodo la dzi kpɔm, gblɔ bena, “Míesu te
glo be míaxɔe.” Ele teƒe. Eye esi wòva ɖo Yordan nu la, nuka wòwɔ?
Ena mɔ. Amen. Nenemae. Etsɔ futɔ la ƒe agbo nyi domee. Yordan
ma nɔ mɔ xem nɛ be wòayi aɖaxɔ ŋugbedodo ma. Gake esi wòɖo
afima la, enye Abraham ƒe Nuku. Nukaŋutie? Exɔ Mawu ƒe Nya dzi
se. Mɔ ma ɖeka dzi koe nàte ŋu anye Abraham ƒe Nuku la, eyae nye
be nàxɔ Mawu ƒe Nya dzi ase. Eye ekema nuka wòwɔ esime wòva ɖo
afisi wòle gbesɔsɔ aɖu futɔ la dzi? Mawu ʋu agbo la, eye wòtsɔe nyi
domee, exɔe, hetso eme yi.

205 Esi aʋa gbãtɔa, eƒe avuwɔwɔ gbãtɔ si wòkpe kpli wo la, gliawo tri
ale gbegbe be woate ŋu aku tasiaɖam aʋu du to wo dzi. Aleke wòawɔ
axɔ wo? Wosi le egbɔ, wotrɔ ge ɖe eme. Futɔ la hã, awɔe. “Gake nàxɔ
futɔ la ƒe agbo la.”
206 Egblɔ be, “Aƒetɔ, nukae mawɔ?” Ezɔ ƒo xlãe, gbeɖeka ɣetrɔ, henɔ
ŋugble dem. Ekpɔ Ŋutsua ɖe nɔ tsitre ɖe afima ɖe Eƒe yi le aku
me. Yosua he eƒe yi ɖe go, gblɔ be, “Mía dzi Nèlea? Míaƒe futɔa dzi
Nèlea?”

Egblɔ be, “Nyee nye aʋakɔ sia ƒe Aʋafia la.”
“Nuka wòle be mawɔ?”

207 “Mizɔ ƒo xlãe, zi wuietɔ.̃ Miku kpẽ. Miaxɔ futɔ la ƒe agbo.”
208 Emu gbloo. Ɛ,̃ amegã. Nukaŋutie? Enye Abraham ƒe Nuku, si
lé Mawu ƒe Nya me ɖe asi. Exɔa agbo ɖesiaɖe si kpa ŋkumee la.
Kakaɖedzitɔe.

Gamea le yiyim. Ele be matɔ te.
209 Mide dzesii, kalẽtɔ xɔasi siawo katã la, meŋlɔ woƒe axa blibo ɖeka
ɖe afisia. Gake kalẽtɔ siawo katã, nusiwo wowɔ hã, mlɔeba la woku.
210 Gake emegbe xɔse Nuku vavãtɔ la va, Abraham ƒe Fiaƒome Nuku
la, Yesu, ŋugbedodo la. Abraham dzi Isak, nyateƒee, le ŋutilã nu, gake
Nuku vavãtɔ la menɔ ɖoɖowɔha ƒe nuɖoanyi ma me o. Enɔ Mawu ƒe
Nya ƒe ŋugbedodo ma me, si Awɔe wòanye dukɔwo fofo, menye to
Isak dzi o, ke boŋ to Fiaƒome Nuku la dzi, Yesu dzi. Eyae nye Fiaƒome
Nuku la, esi, le nyateƒe me, nye Abraham ƒe Nuku la, Yesu, menye
Yudatɔ o, nenema ke menye Trɔs̃ubɔla o. Enye Mawu. Mikpɔea? E…
211 Mi Katolikotɔwo le afisia, woayra miaƒe dzi. Gake ne miesubɔa
Maria abe mawunɔ ene la, nukae le dzɔdzɔm ɖe mia dzi, alekekee hã?
Maria menye naneke wu nyɔnu aɖe o. Mawu tiae. Aziƒomɔẽ wònye.
Evɔ. Aziƒomɔ̃ aɖe, numae nyɔnu nye, gake etsa kple ŋutsua ƒe nuku.
212 Gake, míenye nyasela siwo tsaka, gake ele be magblɔ nya sia ale
be miase nusi ŋu mele nu ƒom le la gɔme. Azɔ, mieɖo to miaƒe—miaƒe
dɔkita, ke nye la menye mia nɔviŋutsu. Kakaɖedzitɔe la, miate ŋui.
213 Seƒoƒowɔ aɖeke metso Maria gbɔ le Kristo me o. Gbɔdɔdɔ ƒe
vivisese aɖeke meva eme esime Gbɔgbɔ Kɔkɔe la do vɔvɔli ɖe edzi
o, ɖeke kura o. Gake Mawu Ŋusẽkatãtɔ, Wɔla la, wɔ Ʋu ƒe agbekui
kple seƒoƒowɔ la. Hum! Ne seƒɔƒowɔ ma tso Maria gbɔ o la, ekema
amekukuwo mafɔ ɖe tsitre o.

Ŋutikɔkɔe! Ðeko wòva nam yeye. Ðeko mexɔ esia.
214 Ekema ne ègblɔ be, nusi míewɔna la mewɔ naneke o la, ekema
nukatae Mawu gblɔ na mí be míatsri nusiwo menyo o? Nukaŋutie
Mawu fɔ Yesu ƒe ŋutilã ɖe tsitre, ne mele nenema o? Eyata, mikpɔea,

nyɔnua ɖeke mate ŋu atsa ɖe esia ŋu o. Ne ele alea la, ekema Eƒe
ŋutilã nye Edadaa, Maria ƒe akpaa ɖe, elabena anye ɖe wòdɔ kple
gbɔgbɔ aɖe ƒe si do vɔvɔli ɖe edzi nusi wɔ be wò—wòna afɔ, ke ema
nye alakpa. Gbɔgbɔ Kɔkɔe la, to ɖetugbui leaƒe ƒe fufɔfɔ me, aleluya,
le gama ewɔ ŋutsu ƒe afɔna kple nyɔnu tɔ siaa.
215 Ɖe Yesu yɔe be “dada”? Midii le Ŋɔŋlɔa me. Eyɔe be “nyɔnu.”
Aleluya! Nyɔnu! (Esia le yeye. Susu ma tae wòle ewɔm alesi wòle
ewɔm ɖo.) “Nyɔnu, kpɔ ɖa viwòe nye esi.” Eya te ɖe eŋu agbadroƒe
miliɔnwo wu Eyama.
216 Enye Mawu. Menye Yudatɔ alo Trɔs̃ubɔla o. Enye Mawu, ŋutilã
kple amekpotia siaa, Mawu nɔ Eyama me. Mawu le nyɔnu ƒe afɔnana
mea? Mate ŋu awɔe o. Ele be nyɔnua ƒe afɔnana ma naɖo nane awɔ
kple míaƒe ŋutilã. Gake Ʋu la kpe ɖe afɔnana la ŋu dzie, Mawu do
vɔvɔl̃i ɖo.
217 Ate ŋu atsɔe ade atitakpoa ɖe me faa ne Elɔ.̃ Ẽ, amegã. Ate ŋu
atsɔe ade afi ɖesiaɖe si Wòdi.
218 Gake Ehee nenema elabena nyɔnu la nɔ gege la me. Afimae Mawu
gbagbe la ƒe Vi dzadzɛ, si wowɔ, ɖetugbui leaƒe tɔdzidzia, ƒe ŋutilã
kple luʋɔ sia va le.
219 Nukaŋutie Dawid gblɔ be, “Nye makpɔ Nye Kɔkɔe…ana be Nye
KɔKɔe Tɔ la nakpɔ nyunyɔ̃ o, Nye KɔKɔe Tɔ la nakpɔ nyunyɔ̃ o. Eye
Nyemagblẽ Eƒe luʋɔ ɖe tsiẽƒe o”? Dawid gblɔ nenema. Mikpɔea?
Luʋɔ, ŋutilã, kple gbɔgbɔ siaa la, Mawu wɔ wo, to Eyama dzi.
220 Nyɔnu la menye dadaa o, enye nyɔnu. Mexɔe se be enye nyɔnu
nyui, kɔkɔe aɖe, madamadatɔe. Menye aziƒomɔ̃ kpɔ o, Mawu matia
aziƒomɔ̃ ƒoɖi aɖeke o. Ne Aƒetɔ la lɔ̃ la, mele gbeƒã ɖe ge le eŋu zã sia
me. Gake—gake megblɔ be, “Aziƒomɔ̃ ƒoɖi aɖe be wòana Eƒe—Eƒe Vi
la nava anyigba dzia? Etia ɖetugbui leaƒe, esi menya ŋutsu o.” Eye
afɔnana ɖeke medo le eŋu, alo nu bubu aɖeke o, esime Gbɔgbɔ Kɔkɔe
la do vɔvɔli ɖe edzi, elabena, Mawu, le Eƒe mɔ dzadzɛ, maɖoseƒe me
la wɔ Yesu Kristo ƒe Gbɔgbɔ kple luʋɔ, kple ŋutilã, ɖe eyama me. Ele
teƒe. Enye Mawu ƒe Vi si ɖetugbui leaƒea dzi.
221 Nuka ema wɔ? Egbã futɔ la ƒe agbo. Aleluya! Whew! Esia le nyui
wɔm, na nyea. Mikpɔ ɖa. Nukaŋutie? Egbã futɔ la ƒe agbo le afima
tututu, bena amesiame si wodzi ɖe xexe sia me to gbɔdɔdɔ ƒe dzodzro
me la, mate ŋu ayi Dziƒo o elabena gbɔdɔdɔ enye nusi dze nua gɔme le
gɔmedzedzea me, le Eden bɔ la me, ematae wotsyɔ nu wo ɖokuiwo.
Esime Wòwɔ nenema la, Egbã numa ɖe eve le afima tututu, hetsɔ
futɔ ƒe agbo nyi domee. To nuka dzi? Abraham ƒe Fiaƒome Nuku la
xɔxɔ me, zi gbãtɔ tututu, eye wògbãe keŋkeŋ ɖo gɔme. Xɔse Fiaƒome

Nuku la kple ŋugbedodo, menye Maria ƒe fufɔfɔ o, ke boŋ Mawu, gbã
agboawo. Emae, na be amegbetɔ to agbo la nu. Ŋutikɔkɔe na Mawu!
222 Nuka Wòwɔ? Ale wòxɔ futɔ la ƒe agbowo katã. Exɔ dɔléle ƒe agbo
la. Dɔléle mate ŋu anɔ te le Eƒe Ŋku me o. Gbeɖe, amegã. Nenema
ke nu bubua ɖeke mate ŋu anɔ te le Eƒe Ŋku me o. Ameɖiƒe azɔlizɔzɔ
aɖeke mate ŋu atsi tre ɖe Eƒe Ŋkume o. Gbeɖe. Nukae Wòwɔ?
223 Yosua ku. Mose ku. Ame mamleawo katã woku, gake menye
Fiaƒome Nuku sia o. Ku mate ŋu anɔ tsitre ɖe afisi Agbe le o.
224 Nyɔnu ma si tso Nain, do go gbɔna kple viaŋutsu. Etɔe te hegblɔ
be, “Ŋutsuvi, tsi tre.”
225 Nyɔnuvi ma si ku la, Yairo ƒe vinyɔnuvi, Egblɔ nyati ɖeka le keke
afima ɖoɖe xexe manyamanya me, hegblɔ be, “nyɔnuvi, tsi tre.”
226 Lazaro, ku ŋkeke ene sɔŋ eye eƒe ŋutilã nyunyɔ,̃ eye eƒe luʋɔ
dzo le eme yi didiƒe, ŋkeke ene sɔŋ. Egblɔ be, “Lazaro lée, do go.”
Ŋutikɔkɔe!
227 Eya Enye ma. Nuka Wòwɔ? Egbã nu ɖesiaɖe ƒe nutrenu. Aleluya!
228 Esime wòle be Wòaku le ɣemaɣi la, Mate ŋu alé agbe ma ɖi o.
Eyama maku akpɔ o, gake ele be Wòatsɔ agbe ma ana. Eye esi Wòtsɔ
agbe ma na la, Eku ku aɖe. Eye Eƒe luʋɔ xɔasi la, abe alesi Biblia
gblɔe la, ɖiɖi ɖe tsiẽƒe, be wòaxɔ ɖe nye kpli wò teƒe. Abraham ƒe
Fiaƒome Nuku la! Nuka? Enye Fiaƒome Nuku la. Oo, ŋutikɔkɔe!
229 Azɔ míawoe nye Fiaƒome Nuku la, ekawo, amesiwo nɔ anyi kple
Nya la, ko abe alesi Wònɔe ene. “Elabena le gɔmedzedzea me la Nya
la li, eye Nya la li kple Mawu; eye Nya lae, va zu ŋutilã, eye wònɔ
mía dome.” Miekpɔe afisi Fiaƒome Nuku la le oa? Fiaƒome Nuku lae
nye amesiwo nɔa anyi kple Nya la.
230 Mi gbɔdzɔgbɔdzɔtɔ siwo lɔña be miawɔ kpɔmewɔe kple abosam,
kple eƒe xexeame ƒe nutovɛwo. (Nyemele nu ƒom na mi amesiwo le
afisia o.) Le egodo afima, mi mawunyagblɔla siwo nya be yewoɖea
gbeƒã be nukunuwo ƒe ŋkekewo nu va yi, mieɖea gbeƒã be naneke
meli si woyɔna be Gbɔgbɔ Kɔkɔe la ƒe nyɔnyrɔ̃ o, ŋu nekpe mi, eye
mieyɔa mia ɖokuiwo be Abraham ƒe Nuku.
231 Fiaƒome Nuku la nɔa anyi kple Nya la. Fiaƒome Nuku la, womedzi
to ame dzi o, meɖo naneke awɔ kple ŋutsu alo nyɔnu o. Nyɔnu enye
hame la; meɖo naneke awɔ kple hame la o. Maria meɖo naneke awɔ
kple Nuku la o. Hame la, esi woyɔna be ɖoɖowɔha la, meɖo naneke
awɔ kple Nuku la o. Wodzii tso nuka me? Menye tso ɖoɖowɔha me
o, menye Metodiste, Baptiste, Presbiterian, Katoliko, Lutheran, kple
bubuawo o.

232 Gake, wodzi tso Mawu ƒe Fiaƒome Nuku la me, eyae nye amesi
tsɔa futɔ ƒe agbo la nyi domee. Exɔe na eɖokui xoxo. “Elabena ne
miele Menye, eye Nye Nya le mia me la, mibia nusi mielɔ̃ la, woawɔe
na mi.” Yee ma. Ŋugbedodo wònye. Wowɔe xoxo.
233 Eƒe luʋɔ xɔasi la yi ɖe tsiẽƒe, afisi dze be nye la mayi. Gake le
ŋkeke etɔãgbe la…Simson dro du la ƒe agbo ɖe eƒe megbe, meɖo
naneke awɔ kple esia o. Edro tsiẽƒe ƒe agbowo, yɔdo ƒe agbowo, kple
nu bubu ɖesiaɖe. Mekɔe yi to la dzi o, gake Etsrɔẽ ɖa. Aleluya! Etsɔ
futɔ la ƒe agbo nyi domee.
234 Yame yɔ fũ kple abosam ƒe ŋusẽ, le mía tame, ale be Mawudɔlawo
alo naneke mate ŋu aɖiɖi va o. Nyaxɔɖeakɔ mate ŋu anɔ anyi o,
elabena gbɔw̃o ƒe ʋu maɖe nuvɔ̃ ɖa o. Gake Eya ŋutɔ ƒe Ʋu la ɖe
nuvɔ̃ ɖa.
235 Eye Wòlia yi Dziƒo, wòɖe aboyo aboyomewo. Ena nunanawo
amewo. Azɔ, ame ɖesiade le Abraham ƒe Nuku la dome si lɔ̃ be
wòaxe fe la, be woazɔ va eye woatrɔ dzime tso woƒe nuvɔw̃o me,
eye woanyrɔ̃ wo le Yesu Kristo ƒe Ŋkɔ me hena wò nuvɔ̃ ƒe keke la,
agayɔ fũ kple Gbɔgbɔ Kɔkɔe la, eye wòanɔ te ɖe dodokpɔ la nu.
236 Eye ne woɖe xexeame ɖa le mewò la, nusiwo bu la, nusianu si
menyo o, nusianu si dze abe menyo o la, sigbe nyɔnuwo kple woƒe
ɖawo, ŋutsuwo kple woƒe agbenɔnɔ vloewo, kple hamewo kpakple
woƒe ɖoɖowɔhawo, kple—kple kplɔla si awɔ nu ɖe eƒe subɔlawo ƒe
nya nu, kple—kple nu mawo ƒomevi katã. Hatsotso wɔa xexeame
nanewo alo nu bubu age ɖe eme afima eye wòana be kplɔla dahe
aɖe, anyãe do goe le hamea me.
237 Heyi dzi, kplɔla. Mawu nayra wò. Nɔ anyi kple Nya la tututu.
Megaxɔ naneke o.
238 Elia yi Dzi. Nuka Wòwɔ? Eɖe do aɖe, agbo aɖe, bena, Abraham
ƒe Nuku sia ƒe gbedodoɖa. Nukaŋutie? Nukaŋutie? Ne míenye Kristo
ƒe Ŋutilã, ne míeku la, míebua mía ɖokuiwo be míeku eye woɖi mí
ɖe Kristo me, eye míefɔ Kpakplii le tsitretsitsi me. Eyae nye Ŋutilã la
ƒe Ta. Afisi Ta la le la, Ŋutilã la li Kpakplii. Eye ekema, ŋdi sia, afisi
ke amesiame awɔ esia le la, “enɔ anyi kple Eyama le dziƒo nutowo
me,” kpakple Fiaƒome Nuku la. Woakafu Mawu.
239 Agbowo meli o. Màte ŋu ado gbe ɖa aɖo keke afisia, agblɔ
be, “Oo, oo, afima nya aɖe li.” Huh-uh. Woatui ɖe nuwò, le afima
enumake.
240 Gake ne míaƒe dziwo mebu fɔ mí o la; eye míenya be míele zɔzɔm
le Mawu ƒe sededewo me la; míekpɔ be wokɔ míaƒe agbewo ŋu;
míekpɔ nenema; Nya ɖesiaɖe si ƒe se Mawu de la, míeléa Eme ɖe
asi; emegbe futɔ ɖesiaɖe ƒe agbowo la woxɔe. “Ekema mibia nusi

mielɔ̃ la, woawɔe na mi.” “Atsɔ eƒe futɔ ƒe agbo anyi domee.” Oo,
nɔviŋutsu, hame ka ema anye!
241 Ne megava Phoenix ake, ne Aƒetɔ ɖe mɔ nam la, Mekpɔ mɔ be,
ne mezɔ ge ɖe agbadɔ sia me la, be zikpui siawo woanɔ ɖoɖo ɖe fli
me, eye zikpui ɖesiaɖe le Nyanyui bliboa ƒe zɔɖeɖe si le du sia me
la ayɔ kple Mawu gbagbe la ƒe amekɔkɔe siwo ɖo ɖe fli me: siwo aɖi
Kristotɔ; aƒo nu abe Kristotɔ; awɔ nu abe Kristotɔwo ene; eye Mawu
ƒe Gbɔgbɔ anɔ zɔ ɖem le wo dome, afisi, ne amea ɖe awɔ nuvɔ̃ la,
Gbɔgbɔ Kɔkɔe la aɖe hae enumake.
242 Ele ewɔ ge. Mikpɔnɛ le gbedodoɖafli me, abe le vɔsamlekpuia dzi
le dzia afisia ene. Afisi, wògblɔna be, “Wò trɔ yi afima naɖɔ nua ɖo
kple srɔw̃ò. Yi ɖagblɔ na srɔw̃ò be yedo go, kple nyɔnu ma, nyitsɔ
zã me, esi mienɔ teƒe tutɔ-ale.” Ne Awɔe le afisia, to zɔzɔ le Nya me
dzi, aɖo to Gbe sue bɔkɔɔ ma la, Awɔe le mewò hã. Ènye Abraham
ƒe Nuku. Ekema, nuvɔ̃ aɖeke o.
243 Mawunyagblɔla, ɖe màdi be yeakpɔ numa le wò hamea me
oa? Azɔ le hame sia me, eye atsa ŋku le afisia, akpɔ ŋutsuwo kple
nyɔnuwo siaa, mawuvɔl̃awo, amekɔkɔewo, wonɔ anyi ɖe afima heyɔ
kple Mawu ƒe ŋusẽ ko. Nuvɔ̃ mate nu geɖe me o. Ne ŋutsu aɖe geɖe
me henɔ anyi la, Gbɔgbɔ la atsi tre agblɔ be, “John Jones, ètso du,
ale-kple-ale me, kple teƒe tutɔ-ale. Ele afisia be yeakpɔ dɔyɔyɔ na yeƒe
ŋutilã. Mikpɔea? Ewɔ nu tutɔ aɖe le teƒe tutɔ aɖe. Ewɔ esia, eye wòtsɔ,
ele be wòagbugbɔ esia yii, wòaɖɔ esia ɖo, ekema Mawu ada gbe le
eŋu tso kansa ma me. ALE AƑETƆ GBLƆ ESI.” Míatɔwo, míatɔwo!
244 Nam hame aɖe, nam ame ewo, si yɔ-…, Mawu ƒe kpe xɔasi
vavãwo, Fiaƒome ƒe Nuku la, nàtsɔ ame mawo ƒo ƒu, eye nàkpɔ nusi
adzɔ ɖa. Nam ƒome sue sia si yɔ fũ kple amewo nenema, eye mafia
wò Kekeli aɖe si gbɔ xexeame aʋu du ayi. Esɔ gbe. Nenemae Mawu
di be míanɔ. “Mienye du aɖe si le to dzi.” Miawoe nye Abraham ƒe
Fiaƒome Nuku la. “Atsɔ eƒe futɔ ƒe agbo anyi domee.”
245 Dɔléle, nane gbɔ dɔléle tsona. Nane gbɔ nusiawo tsona. Eye
Mawu, Gbɔgbɔ Kɔkɔe la, le afisia be yeaɖe nu ma afia ne yeagblɔ
nusita mesu asiwò o la na wò. Nukae le dzɔdzɔm ɖe mía dzi? Mele
be míabia mía ɖokuiwo be, “Ɖe Wòle ewɔ gea?” Ele ewɔm xoxo. Nuka
miawɔ?
246 Milé ŋku ɖe nyagblɔɖila ma ŋu. Meɖo to ya ʋudu la o, “Ŋutikɔkɔe
na Mawu! Aleluya!”
247 Enyo ŋutɔ. Azɔ, miɖo ŋku dzi, nyemele fɔ bum numa o. Mekpɔ
mɔ be amesiame se ema gɔme. Amea ɖe gblɔ be, “Nɔviŋutsu Branham
mexɔ se be woagblɔ be, ‘Ŋutikɔkɔe na Mawu! Aleluya o!’” Enyo,

kpɔm ɖa le afii azɔ. Mexɔ ɣlidodo, nuƒoƒo kple aɖeyeyewo, ɣeɖuɖu
le Gbɔgbɔ me dzi se.
248 Gake, nɔviŋutsu, ne mèɖo to Nya la ƒe Gbe sue bɔkɔɔ ma o la,
eyae nye nusi awɔ nane na wò. Eyae nye nua.
249 Eliya nya be nyɔnyɔ̃ sia katã le edzi yim le egodo. Gake me…
Mehe eƒe susu yi egodo ɖe eŋu kura o. Ke boŋ esi wòse Mawu ƒe Gbe
sue bɔkɔɔ ma la, hafi eƒe susu yi egbɔ. Eye wòtsyɔ nu mo, hedo go.
Nukaŋutie? Eliya nye Abraham ƒe Nuku la, si dze Nya la yome.
250 “Ne miele Menye eye Nye Nyawo le mia me la, ekema mibia nusi
mielɔ̃ la, woawɔe na mi.”

Mina míabɔbɔ míaƒe tawo sẽ hena gbedodoɖa.
251 Oo, hame, aleke, ne mewu mawunya gbɔgblɔ nu nenema la, ale
gbegbe mese le ɖokuinye me! Gbɔgbɔ la dzo le dzinye, eye metrɔ kpɔa
megbe, Mekpɔa ame siwo atra asi ɖe woƒe kotoku me axɔ nuɖuɖu le
wo viwo si, atsɔ nam. Mekpɔ nyɔnu suewo le afisia, ɖewohĩ woƒe ɖa
le kpuie, nukae woate ŋu awɔ? Woawɔ nusianu le xexeame si woate
ŋui la nam. Ŋutsu aɖe si le agbe kple srɔñyɔnu nenema, eye nyea
matsɔ Nya ma anɔ esim ko, ade abi eŋu, eƒe dzitsinya gbɔdzɔ keŋ,
eye gake hã ŋutsu ma ado go ayi afisia aɖawɔ kluvidɔ, eye wòaɖo
eƒe nu ewolia ɖem. Ele teƒe. Ekema enana be ŋu kpem, megatrɔ va
ŋutilã me ekem, nàse le ɖokuiwò me be, “Nukae me—nuka megblɔ?”
Nyemedi be made abi ame ŋu o, menye nenemae o.
252 Gake, oo, nɔviŋutsu, kple nɔvinyenyɔnu sue lɔlɔã kple nɔviŋutsu,
ne ema nye Mawu ƒe Nya, eye esia nye Eƒe Gbɔgbɔ si le Nya ma wɔm
be wòagbɔ agbe, na mi la, nuka wòava nye le Ʋɔnudɔdrɔ̃ Ŋkekea
dzi? Mele agbagba dzem be mana miasɔ gbe na ŋkeke ma. Taflatse,
taflatse mitsɔ Eƒe Nya la ko. Ne meɖe gbeƒã nane kpɔ si menye Nya
la, Mawu ƒe ŋugbedodo o la, ekema tɔwò dzɔ be nàva gbɔnye. Gake
emae nye Nya la. Eye le esi melɔ̃ mi tae.
253 Menye esi nye—nyemedi be nànɔ tɔdziʋua me o tae o. Le esi
tɔdziʋua makɔ wò yi ʋudzeƒe o tae. Wò ʋu le gbagba ge, ŋkeke siawo
dometɔ ɖeka.
254 Ele Ʋɔnudɔdrɔ̃ me va ge godoo. “Amesi ɖi fɔ le nu sue me la ɖi fɔ
le nu bliboa me.” Eye ne ènya be nane nye nu nyui be woawɔ, enye
Mawu ƒe Nya kple ŋugbedodo be woawɔe, evɔ mèwɔe o la, ekema
nukae kuɖe eŋu? Woabia tso asiwò susu si tae, ekem ɖe nuka? Ne
Gbedeasi sia ŋdi sia va le ŋkuwò me le taflo dzi, le Ʋɔnudrɔg̃be la, ke
ekae aku ɖe eŋu? Mibu eŋu kpɔ, xɔw̃o. Àte ŋu aku hafi ŋkekea nawu
nu. Mía dometɔ ɖesiaɖe hã. Eye nu ɖeka si ŋu kakaɖedzi le enye be,
èle kuku ge.

255 Metsi tre nyitsɔ aɖe nɔ danye kpɔm, esi melée ɖe nye abɔ me.
Melé fofonye ɖe asi do ŋgɔ na ema vie, hekpɔe wòdzo.
256 Mekpɔ alesie amewo va ɖo mɔa ƒe nuwuwu, amesiwo susu be
yewosɔ gbe vavã. Wogblɔ be, “Oo, Nɔviŋutsu Branham, oo, ne ɖeko
magate ŋu anɔ agbe vie la!” Gbada yi le ɣemaɣi. Ke miɖo ŋku dzi
be, ku metrɔna luʋɔ o, ɖeko wòtrɔ eƒe nɔƒe la. Eye ne èkpɔ be nane le
mewò la, ke bu tame fifia, ne èkpɔe be nane le mewò si na be èle nu
wɔm nenema hese nenema le ɖokuiwò me, alesi medze be nàse o la,
trɔ dzime ŋdi sia. Àlɔ̃ awɔea, xɔñye? Va. Nɔ…Mehiã be nànɔ nenema
o. Ènye nublanuitɔ. Nɔ Fiaƒome Nuku ƒe agbe vavã. Mawu le diwòm
egbe.
257 Ɖe mialɔ̃ akɔ asi yi dzia, esime miaƒe tawo, kple dzi le to. Agblɔ
be, “Nɔviŋutsu Branham, mekɔ nye asi yi dzi na Mawu. Anukwaretɔe,
tso nye dzi me, nene medi be manɔ. Eyae nye nusi ŋutɔŋutɔ medi be
manye. Me—meblu afɔ na ɖokuinye kple nu bubu ɖesiaɖe, gake vavã
la nye—nyemedi be manɔ nenema o. Medi be manye nusi gblɔm nèle
ŋdi sia. Do gbe ɖa ɖe tanye, Nɔviŋutsu Branham. Mekɔ nye asiwo
ɖe dzi na Mawu, menye na wò o, Nɔviŋutsu Branham, ke boŋ na
Mawu. Eye le nye dzi me la, Eya nya nye dzi, Medi vevie be manye
Kristotɔ si ƒomevi ŋu nèle nu ƒom le, Abraham ƒe Fiaƒãome Nuku, to
Yesu Kristo dzi.” Kɔ wò asi yi dzi azɔ nàgblɔ be, “Ma…Do gbe ɖa
ɖe tanye, Nɔviŋutsu Branham.” Mawu nayra wò. Mawu nayra wò.
Kakaɖedzitɔe la Awɔe na wò.
258 Mía Fofo Dziƒoʋĩtɔ, le Wò Nya ƒe Kekeli nu, le Wò tsitretsitsi ƒe
ŋusẽ me! Ke medze sii, Aƒetɔ, be zi geɖe la ame dahewo tsakaa keŋ
le egodo afisia, to nu vovovo…Ameawo menya nusi woawɔ kura o;
ɖeka ava, anɔ nya aɖe gblɔm; eye ɖeka ava, anɔ nya bubu gblɔm.
259 Eye le Phoenix afisia, tsaɖilawo ƒe—ƒe du gã nyuie sia, afisi
nusianu si tso dukɔa ƒe akpa vovovowo nɔa du dzi va gena ɖe eme,
le ŋutilãme kple gbɔgbɔme siaa. Menɔ tsitre ɖe toa dzi, nyitsɔ aɖe,
henɔ tame bum be zi nenie amewo zãna Mawu ƒe Ŋkɔ dzodzro le
ŋkeke ɖeka me le bali me afisia, ahasi nenie wowɔ, nuvɔ̃ kple ɖiƒoƒo
nenie le mɔwo dzi afisia, kple ahadzraƒewo kple ahanoƒe tagbatsuwo,
kple nu ɖesiaɖe, geɖewo le wo dome ʋua eme be yewonye xɔsetɔwo,
Kristotɔ!
260 Nyɔnu siwo le mɔ dzi le yiyim, lé sigareti ɖe asi me. Anɔ tsa ɖim
le gbevuwuwo me, esi ke Ègblɔ be ele ʋeʋẽm le Yeƒe Ŋku me, “Enye
ŋunyɔñu,” abe aɖuɖɔɖɔƒe xoxoe ƒoɖi, nyɔŋu, ʋẽʋẽ aɖe le afiaɖe ene.
Oo Mawu, aleke nyɔnu si agblɔ be yexɔ Gbɔgbɔ Kɔkɔe ate ŋu awɔ
numa tɔgbe, eye wòanya be le Ðela la ƒe ŋɔti me la, numa le ʋeʋẽm
nenema, ele ʋeʋẽm? Aleke Wòate ŋu axɔ numa tɔgbe ɖe Eƒe Fiaɖuƒe

la me? Fofo, ne ɖeko woanya be, yewole adzɔge tso egbɔ agbadroƒe
miliɔn ɖeka la.
261 Mele gbe dom ɖa, Mawu, kpɔ nublanui. Amea ɖeke medi be yeayi
ame bubuwo ƒe nuto ma me o. Amea ɖeke medi be mayi afima o,
Fofo. Nete ɖa xaa tso mía dometɔ ɖesiaɖe si yina la gbɔ. Ke hã le
ame ma, ŋutsu ma, nyɔnu ma, ƒe dɔme la dzi nyui aɖe li, enye ŋutsu
alo nyɔnu si lɔãme wɔame nyoa dɔme, ke ɖeko abosam blee. Abosam
ye wɔ numa.
262 Satana, metsi tre ɖe ŋuwò, elabena ènye Aƒetɔ la ƒe futɔ. Ènye
Eƒe Nya ƒe futɔ. Eye meka atam na wò, to Yesu Kristo, Mawu ƒe Vi
la me, abe kukua ene la, menya be ŋusẽ mele menye le ɖokuinye
si o. Ŋusẽ mele asinye be matɔ te wò o. Ŋusẽ mele asinye be mana
nyɔnu siawo ƒe ɖeke ŋu nakɔ o, ŋutsu siawo si le to ɖom nyaƒoka sia
ƒe ɖeke, alo—alo le afisiafi. Mɔnua ɖeke meli be mawɔ wo kɔkɔe o.
Ŋusẽ mele asinye o. Gake Mawu ƒe Nya ƒe gbeɖeɖeŋusẽ le asinye, abe
subɔla ene, be maɖe gbeƒã Esia, eye dɔdeasi la blam ɖe gbeɖeɖeŋusẽ
ma ŋu. Nenema ke ŋusẽ mele kpovitɔ sia si le afisia be wòatɔ te ʋu
o, gake gbeɖeɖeŋusẽ le esi be wòawɔe.
263 Ke, Satana, àte ŋu adze brɛki léle, elabena meɖe gbe na wò, to
Yesu Kristo me, be nàɖe asi le ame siawo ŋu, le xexeame katã, afi
ɖesiaɖe si Gbedeasi sia ate ŋu ade. Ɖe asi le wo ŋu. Mebia wo, be
woƒle wo. Womeganye woa ŋutɔ tɔ o. Woƒle wo kple asixɔxɔ, wonye
Abraham ƒe Fiaƒome Nuku la, Aƒetɔ Yesu.
264 Wò ayemenuwɔla makɔmakɔ, ƒoɖi, ʋeʋẽ, amewo blela, si le wo
kplɔm ŋkuagbãtɔe ɖota dzota ƒe ʋewo me, ɖe asi le wo ŋu. Mede se
na wò, to Mawu gbagbe la dzi, to Via, Yesu ƒe Vɔsa la dzi, be nàɖe asi
le wo ŋu, be woƒe luʋɔwo nayɔ kple Eƒe yayra kple Eƒe Amegbɔnɔnɔ,
ale be woate ŋu atsɔ futɔ ɖesiaɖe ƒe agbo anyi domee. [Nyaƒoka la ɖi
ƒuƒlu—Tala.] Ena wo lala esia, ema, alo ekemɛ, alo asikameŋu kɔkɔe
aɖe, alo nu bubu aɖe, gake mele gbɔgblɔm be wò nuléle age le asiwò.
265 Aleke dɔléle ate ŋu anɔ te ɖe amisisi sia tɔgbe me? Dzaa ne
amewo gbe be yewomakpɔ ŋugbedodo la dzi ɖaa abe alesi fofo
Abraham wɔe ene o, esime wòte ŋu kpɔ Eƒe dzedzeme ƒe alafa geɖewo
doŋgɔ, wògbɔna.
266 Ðe asi le wo ŋu. Le Yesu Kristo ƒe Ŋkɔ me, ɖe asi le amewo ŋu
woayi.
267 Na be Mawu ƒe ŋusẽ, Nya la ƒe gɔmesese, alesi woklɔ wo ŋu ŋdi
sia Kplii la, na be Mawu ƒe Nya kple Eƒe ŋugbedodowo meléleɖasi
vavã ƒe gɔmesese, si nye nuléle si Satana mate ŋu akaka o. Na be
amesiame nalé ŋugbedodo ma ɖe asi, agblɔ be, “Nuae nye Esi. Melé
ɖe Eŋu. Mawu do ŋugbe la. Menye Abraham ƒe nuku. Aleke mate

ŋu ake ɖi Eƒe ŋugbedodo?” Eye nàzɔ yi ŋgɔ tẽ, le Yesu Kristo, míaƒe
Aƒetɔ la me. Amen.

Melɔ̃ Nɛ…
268 Esi ame ŋdi sia, xɔw̃o. Mina míasubɔ azɔ blewu.

Elabena Etrem lɔlɔ̃
Exe nye ɖeɖekpɔkpɔ fe
Le Kalvaria.

269 Ɖe wòate ŋu anɔ bɔbɔe, menye busubɔbɔ ta o, kura koŋ o…Esia
nye—nye subɔsubɔ. Mina míakɔ míaƒe asiwo yi dzi na Eya amesi
míelɔña. Eye míagblɔ be:

Melɔ̃ Nɛ, melɔ̃ Nɛ
Elabena Etrem lɔlɔ̃
Exe nye ɖeɖekpɔkpɔ fe
Le Kalvaria.

270 Azɔ, na nyɔnu alo nyɔnuvi ɖesiaɖe si le afisia la, nye asi enye
si. Mawu lɔ̃ mi. Na ŋutsu alo ŋutsuvi ɖesiaɖe si le xɔa me afisia la,
Mawu lɔ̃ mi. Melɔ̃ mi. Azɔ, nyemate ŋu ado asi ɖa atu alé mia dometɔ
ɖesiaɖe ƒe asi o, gake Mawu aɖe nusi medi be magblɔ la gblɔ na mi.
Esi míegale ha ma dzim ake la, trɔ ko nàna asi ame aɖe. “Esiae me
amewo katã nanyae be Nye nusrɔl̃awo mienye, ne mieɖo lɔlɔ,̃ na mia
nɔewo.”

Me…
…xe nye ɖeɖekpɔkpɔ fe
Le Kalvaria.
Melɔ̃ Nɛ, melɔ̃ Nɛ
Elabena Etrem lɔlɔ̃
Exe nye ɖeɖekpɔkpɔ fe
Le Kalvaria.

271 Ɖe mielɔ̃ Eyama oa? Gbɔgbɔ Kɔkɔe ƒe seselelãme vivi ma! Nya la
nye ŋutikɔklɔ ƒe afɔɖeɖewo, ɖeko wòagigli ŋuwò, awɔ wò nuwɔwɔ
yeye, aɖe nusianu ɖa. Nya la ɖana wu yi nuevee, etsoa aʋa na ame,
eɖea xexeamenuwo katã ɖa. Mikpɔea? Ekema míekpɔa mía ɖokuiwo
be míekɔ, wogigli mía ŋu, esi míexɔe hexɔ Edzi se. Aleae míate ŋu
adzi hae:

Melɔ̃ Nɛ, melɔ̃ Nɛ
Elabena Etrem lɔlɔ̃
Exe nye ɖeɖekpɔkpɔ fe
Le Kalvaria.

272 Evivi ŋutɔ? Ɖeko melɔẽ kple nye dzi katã. Mikpɔea? Mina
míagatee kpɔ ake, amesiame azɔ, vavã, dzi kple gbe sesĩe azɔ.

Melɔ̃ Nɛ, melɔ̃ Nɛ
Elabena Etrem lɔlɔ̃
Exe nye ɖeɖekpɔkpɔ fe
Le Kalvaria… 

